
Улсын Их Хурлын 2016 оны намрын ээлжит чуулганы Нийгмийн

  бодлого, соёл, шинжлэх ухааны байнгын хорооны 12 дугаар сарын 



06-ны өдөр /Мягмар гараг/-ийн хуралдааны гар тэмдэглэл

Байнгын хорооны дарга Л.Энх-Амгалан ирц, хэлэлцэх асуудлыг танилцуулж хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр 10 цаг 00 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Н.Номтойбаяр, М.Оюунчимэг, Н.Учрал, Ц.Цогзолмаа, Я.Санжмятав, Ө.Энхтүвшин, С.Эрдэнэ;

Эмнэлгийн чөлөөтэй: Д.Сарангэрэл.


Нэг. “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.11.17-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Боловсрол, шинжлэх ухаан, соёлын сайд Ж.Батсуурь, Эрүүл мэндийн сайд А.Цогцэцэг, Эрүүл мэндийн яамны Төрийн нарийн бичгийн дарга Д.Очирбат,  Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Хууль зүй, дотоод хэргийн яамны  Төрийн нарийн бичгийн дарга Г.Баясгалан, мөн яамны Бодлогын хэрэгжилтийг зохицуулах газрын мэргэжилтэн Б.Алтантуяа нар оролцов.

 Хуралдаанд Нийгмийн бодлого, соёл, шинжлэх ухааны байнгын хорооны ажлын албаны ахлах зөвлөх Б.Лхагвасүрэн, зөвлөх Ж.Чимгээ нар байлцав.


Хуулийн төслийн анхны хэлэлцүүлэгтэй холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан танилцуулав.


Улсын Их Хурлын гишүүн Б.Баттөмөр, Ё.Баатарбилэг, Л.Энх-Амгалан нарын тавьсан асуултад  Хууль зүй, дотоод хэргийн яамны Төрийн нарийн бичгийн дарга Г.Баясгалан, Боловсрол, шинжлэх ухаан, соёлын сайд Ж.Батсуурь, Эрүүл мэндийн сайд А.Цогцэцэг, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр нар хариулж, тайлбар хийв.


Хуулийн төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

1.Улсын Их Хурлын гишүүн М.Билэгтийн гаргасан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.15-д эрүүл мэндийн чиглэлд дор дурдсан хуулийн төслийг шинээр нэмэх. Үүнд: 


1.1.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн төслийн шинэчилсэн найруулгыг Эрүүл мэндийн яам хариуцан 2017 онд боловсруулах саналыг дэмжье гэсэн санал хураалт явуулъя.


Зөвшөөрсөн

8


Татгалзсан


2


Бүгд



10


80.0 хувийн саналаар санал дэмжигдлээ.


2.Улсын Их Хурлын гишүүн М.Билэгтийн гаргасан 1.2.Онцгой албан татварын тухай хуульд нэмэлт, өөрчлөлт оруулах тухай хуулийн төслийг Эрүүл мэндийн яам хариуцан 2017 онд боловсруулах гэсэн саналыг дэмжье гэсэн санал хураалт явуулъя.


Зөвшөөрсөн

0


Татгалзсан


10


Бүгд



10


100.0 хувийн саналаар санал дэмжигдсэнгүй.


3.Улсын Их Хурлын гишүүн М.Билэгтийн гаргасан Монгол Улсын хууль тогтоомжийг 2020 он хүртэл боловсронгуй болгох үндсэн хуулийн чиглэлийн төслийн 1.9-ийн 123 дахь хэсгийн эмчийн мэргэжлийн хариуцлагын албан журмын даатгалын тухай гэснийг эмнэлгийн тусламж үйлчилгээний эрсдэлийн даатгалын тухай гэж, 1.15-ын 236 дахь хэсгийн нялх балчир насны хүүхдийн хоол ундны бүтээгдэхүүний тухай гэснийг нялх балчир хүүхдийн хоол, хүнсний бүтээгдэхүүний тухай гэж тус тус өөрчлөх саналыг дэмжье гэсэн санал хураалт явуулъя.


Зөвшөөрсөн

8


Татгалзсан


2


Бүгд



10


80.0 хувийн саналаар санал дэмжигдлээ.


4.Улсын Их Хурлын гишүүн М.Билэгтийн гаргасан .Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.2.24-т зар сурталчилгааны тухай хуульд нэмэлт, өөрчлөлт оруулах тухай, мөн 1.9-ийн 1.7.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, 123.Эмнэлгийн тусламж, үйлчилгээний эрсдэлийн даатгалын тухай, 1.12-ын 148.Эрүүгийн хуульд нэмэлт, өөрчлөлт оруулах тухай, мөн 1.14-ийн 231-д зохицуулах үйлчилгээтэй хүнсний тухай, 232-ын Баяжуулсан хүнсний тухай хуулийн төслийг хариуцан боловсруулах байгууллагад Эрүүл мэндийн яамыг тус тус нэмэх саналыг дэмжье гэсэн санал хураалт явуулъя.

Зөвшөөрсөн

9


Татгалзсан


1


Бүгд



10


90.0 хувийн саналаар санал дэмжигдлээ.


5.Улсын Их Хурлын гишүүн М.Билэгтийн гаргасан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.9-ийн 123 дахь хэсгийн Эмнэлгийн тусламж, үйлчилгээний эрсдэлийн даатгалын тухай, 1.15-ын 237 дахь хэсгийн Донорын тухай хуулийн шинэчилсэн найруулга, 238 дахь хэсгийн Эм, эмнэлгийн хэрэгслийн тухай хуулийн шинэчилсэн найруулга, 239 дэх хэсгийн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн боловсруулах хугацаа 2018 он гэснийг 2017 он гэж тус тус өөрчлөх саналыг дэмжье гэсэн санал хураалт явуулъя.


Зөвшөөрсөн

9


Татгалзсан


1


Бүгд



10


90.0 хувийн саналаар санал дэмжигдлээ.


6.Улсын Их Хурлын гишүүн Б.Саранчимэгийн гаргасан Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөлд Хөгжлийн бэрхшээлтэй хүний эрхийн тухай хуульд нэмэлт, өөрчлөлт оруулах тухай найруулгын саналыг саналыг дэмжье гэсэн санал хураалт явуулъя.


Зөвшөөрсөн

9


Татгалзсан


1


Бүгд



10


90.0 хувийн саналаар санал дэмжигдлээ.


Улсын Их Хурлын гишүүн Б.Саранчимэгийн гаргасан саналтай холбогдуулж Хууль зүй, дотоод хэргийн яамны Төрийн нарийн бичгийн дарга Г.Баясгалан, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр нар тайлбар хийв.


 Улсын Их Хурлын гишүүн Б.Саранчимэг саналаа татаж авлаа.


7.Улсын Их Хурлын гишүүн Б.Саранчимэгийн гаргасан саналыг дэмжье гэсэн санал хураалт явуулъя.


Зөвшөөрсөн

8


Татгалзсан


2


Бүгд



10


80.0 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Учрал Хууль зүйн байнгын хороонд танилцуулахаар тогтов.


Уг асуудлыг 10 цаг 56 минутад хэлэлцэж дуусав.

Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/.

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Хөдөлмөр, нийгмийн хамгааллын яамны Бодлого төлөвлөлтийн газрын дарга Л.Мөнхзул, мөн газрын мэргэжилтэн Б.Батжаргал нар оролцов.

Хуралдаанд Нийгмийн бодлого, соёл, шинжлэх ухааны байнгын хорооны ажлын албаны ахлах зөвлөх Б.Лхагвасүрэн, зөвлөх О.Баяраа нар байлцав. 

 Хуулийн төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Л.Энх-Амгалан: -Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан төслийн 1 дүгээр зүйлийн 6 дахь хэсгийн  “Энэ зүйлийн 3 дахь  хэсэгт заасан” гэснийг “Энэ зүйлийн 3 хэсгийн 3 дахь заалтад заасан” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн 

9

Татгалзсан


1



Бүгд



10

90.0 хувийн саналаар санал дэмжигдлээ.

2. Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан төслийн 1 дүгээр зүйлийн 6 дахь хэсгийн 1 дэх заалтыг доор дурдсанаар өөрчлөн найруулах:

“1/холбогдох хууль тогтоомж, хамтын гэрээ хэлэлцээрт заасны дагуу ажил олгогч нь;” гэсэн саналыг дэмжье гэсэн санал хураалт явуулъя.

Зөвшөөрсөн 

8

Татгалзсан


2



Бүгд



10

80.0 хувийн саналаар санал дэмжигдлээ.

3. Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан төслийн 1 дүгээр зүйлийн 6 дахь хэсгийн 3 дахь заалтыг доор дурдсанаар өөрчлөн найруулах:

“2/Нийгмийн даатгалд сайн дураараа даатгуулсан эх энэ хуулийн 191 дүгээр зүйлд заасан тэтгэмж авах эрх үүссэн бол тэтгэмжийн даатгалын сангаас;” өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн 

9

Татгалзсан


1

Бүгд



10

90.0 хувийн саналаар санал дэмжигдлээ.

4.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан төслийн 1 дүгээр зүйлийн 6 дахь хэсгийн 3 дахь заалтын “төрөөс” гэсний дараа “, 50 хувийг эх өөрөө” гэж нэмэх өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн 

10

Татгалзсан


0

Бүгд



10

100 хувийн саналаар санал дэмжигдлээ.

Байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг нар танилцуулахаар тогтов.

Уг асуудлыг 11 цаг 11 минутад хэлэлцэж дуусав.

Гурав.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга Л.Мөнхзул, мөн газрын ахлах мэргэжилтэн Б.Батжаргал, Эрүүл манд, нийгмийн даатгалын ерөнхий газрын Нийгмийн даатгалын бодлогын хэрэгжилтийг судлах газрын дарга Ц.Ганцэцэг  нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.


Хуулийн төсөлтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Л.Энх-Амгалан: -Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан,Төслийн 4 дүгээр зүйлийн 4.1 дэх хэсгийн “дараах” гэснийг “15-60 насны” гэж өөрчилж, төслөөс 4.1.1 дэх заалтыг хасах гэсэн саналыг дэмжье гэсэн санал хураалт явуулъя.

9

90.0 хувийн саналаар санал дэмжигдлээ.

2.Улсын Их Хурлын гишүүн Н.Амарзаяа, С.Чинзориг нарын гаргасан, Төслийн 4 дүгээр зүйлийн 4.1.2 дахь заалтыг 4.2 дахь хэсэг болгон доор дурдсанаар өөрчлөн найруулах:


“4.2.Ерөнхий боловсролын сургууль, коллеж, их, дээд сургуулийн өдрийн ангид суралцсан хугацаа малчнаар ажилласан жилд хамаарахгүй.” гэсэн саналыг дэмжье гэсэн санал хураалт явуулъя.

90.0 хувийн саналаар санал дэмжигдлээ.

3.Улсын Их Хурлын гишүүн Н.Амарзаяа, С.Чинзориг нарын гаргасан төслийн 4 дүгээр зүйлийн 4.1.3 дахь заалтыг 4.3 дахь хэсэг болгон доор дурдсанаар өөрчлөн найруулах:


“4.3.Малчин болон хувиараа хөдөлмөр эрхлэгчийн өөр ажил эрхэлсэн хугацаа малчин, хувиараа хөдөлмөр эрхэгчээр ажилласан хугацаанд хамаарахгүй.” гэсэн саналыг дэмжье гэсэн санал хураалт явуулъя.

70.0 хувийн саналаар санал дэмжигдлээ.

4.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 6 дугаар зүйлийн 6.2 дахь хэсгийн “тэтгэврийн” гэснийг “нийгмийн” гэж өөрчлөх  гэсэн саналыг дэмжье гэсэн санал хураалт явуулъя.

Зөвшөөрсөн 

9

90.0 хувийн саналаар санал дэмжигдлээ.

5.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 7 дугаар зүйлийн 7.1.2 дахь заалтыг доор дурдсанаар өөрчлөн найруулах:

“7.1.2.малчин, хувиараа хөдөлмөр эрхлэгчийн тухай түүний оршин сууж байсан болон оршин сууж байгаа сум, дүүргийн Засаг даргын тодорхойлолт;” гэсэн саналыг дэмжье гэсэн санал хураалт явуулъя.

90.0 хувийн саналаар санал дэмжигдлээ.

6.Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг нарын гаргасан, Төслийн 7 дугаар зүйлийн 7.1.3 дахь заалтыг доор дурдсанаар өөрчлөн найруулах:

“7.1.3.иргэн малчин бол хуулийн үйлчлэлд хамаарах хугацааны мал тооллогын, хувиараа хөдөлмөр эрхлэгч бол Хувь хүний орлогын албан татвар төлөгчөөр бүртгүүлсэн баримт;” гэсэн саналыг дэмжье гэсэн санал хураалт явуулъя.

Зөвшөөрсөн

9

Татгалзсан


1



Бүгд



10

90.0 хувийн саналаар санал дэмжигдлээ.

Хуулийг дагаж мөрдөх хугацаатай холбогдуулан Улсын Их Хурлын гишүүн С.Чинзоригийн гаргасан саналтай холбогдуулан Хөдөлмөр, нийгмийн хамгааллын яамны Бодлого, төлөвлөлтийн газрын дарга Л.Мөнхзул тайлбар хийв.

Улсын Их Хурлын гишүүн С.Чинзориг саналаа татаж авлаа.

Байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулахаар тогтов.

Уг асуудлыг  11 цаг 20  минутад хэлэлцэв.

Дөрөв.Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төсөл.

Хуралдаанд Боловсрол, соёл, шинжлэх ухаан, спортын сайд Ж.Батсуурь сайд, Боловсролын бодлогын газрын дарга Д.Эрдэнэчимэг, Хяналт, шинжилгээ, үнэлгээ, дотоод аудитын газрын дарга З.Энхболд, хуулийн хэлтсийн дарга Чулуунбаатар, Дээд боловсролын хэлтсийн дарга Т.Амаржаргалан нар оролцов.

Хэлэлцэж буй асуудалтай холбогдуулан Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа нар байлцав.


Хуулийн төсөлтэй холбогдуулан Улсын Их Хурлын гишүүн Д.Гантулга, Ё.Баатарбилэг нарын тавьсан асуултад Боловсрол соёл, шинжлэх ухаан, спортын сайд сайд Ж.Батсуурь хариулж, тайлбар хийв.

Хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Л.Энх-Амгалан:  1.Улсын Их Хурлын гишүүн Ё.Баатарбилэгийн гаргасан төслийн 2 дугаар зүйлийг Боловсролын тухай хуулийн 28 дугаар зүйлийн 28.1.19 дэх заалттай нийцүүлэх, мөн тус хуулийн 36 дугаар зүйлийн 36.11 дэх хэсгийн заалтын дугаарыг өөрчлөх саналыг хуулийн төсөлд тус тус орхигдуулсныг нэмж төслийн 3 дугаар зүйлийг дор дурдсанаар өөрчлөн найруулах:

3.Боловсролын тухай хуулийн 28 дугаар зүйлийн 28.1.12 дахь заалтын олон улсын хөтөлбөрийн сургалттай ерөнхий боловсролын сургууль гэсний өмнөх төрийн өмчит гэснийг төрийн өмчийн гэж, 36 дугаар зүйлийн 36.5-36.11 дэх хэсгийн дугаарыг 36.6-36.12 гэж, 36.11 дэх хэсгийн 36.11.1-36.11.6 дахь заалтын дугаарыг 36.12.1-36.12.6 гэж, 36.12 дахь хэсгийн дугаарыг 36.13 гэж, 36.13 дахь хэсгийн дугаарыг 36.15 гэж тус тус өөрчилсүгэй гэсэн саналыг дэмжье гэсэн санал хураалт явуулъя.

90.0 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн А.Ундраа Улсын Их Хурлын чуулганы нэгдсэн хуралдаанд танилцуулахаар тогтов.



Уг асуудлыг 11 цаг 35 минутад хэлэлцэж дуусав.


Тав.“Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын 2012.10.24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төсөл /анхны хэлэлцүүлэг/.

Хуралдаанд Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, сайдын зөвлөх Т.Тэлмэн, мөн яамны Ажлын албаны дарга Б.Болормаа, Бодлого төлөвлөлтийн газрын дарга Л.Мөнхзул нар оролцов.

Хэлэлцэж буй асуудалтай холбогдуулан Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүн С.Чинзориг, М.Билэгт нарын тавьсан асуултад Төрийн нарийн бичгийн дарга Г.Өнөрбаяр, Бодлого төлөвлөлтийн газрын дарга Л.Мөнхзул нар хариулж, тайлбар хийв.

Л.Энх-Амгалан: Улсын Их Хурлын гишүүн С.Чинзориг гишүүний гаргасан “Нийгмийн даатгалын үндэсний зөвлөлийн Засгийн газрын төлөөлөл” гэсний дотор “Засгийн газрыг төлөөлсөн гишүүнээр Хууль зүй, дотоод хэргийн сайд” гэснийг “Эрүүл мэндийн сайд” гэж өөрчлөх гэсэн саналыг дэмжье гэсэн санал хураалт явуулъя.

70.0 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Гантулга Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 50 минутад хэлэлцэж дуусав.

Зургаа.Нийгмийн даатгалын үндэсний зөвлөлийн гишүүдийг чөлөөлөх, томилох тухай асуудал.

Хуралдаанд нэр дэвшигч 
ажил олгогчийг төлөөлсөн гишүүнээр: Монголын Худалдаа, аж үйлдвэрийн танхимын ерөнхий нарийн бичгийн дарга Э.Оюунтэгш, Мэргэшсэн хөдөлмөрийн аюулгүй байдал, эрүүл ахуйн мэргэжилтнүүдийн холбооны ерөнхийлөгч Н.Алгаа, профессор Н.Тунгалаг; даатгуулагчийг төлөөлсөн гишүүнээр:  Монголын ахмадын холбооны ерөнхийлөгч Ц.Сүхбаатар, Монголын даатгагчдын холбооны удирдах зөвлөлийн гишүүн Т.Батзул, Монголын боловсрол, шинжлэх ухаан, үйлдвэрчний холбооны чөлөөт холбооны дарга н.Батзориг, Монголын тээвэр, холбоо, газрын тосны ажилтны үйлдвэрчний холбооны дарга н.Рагчаа, Тунгаамал төв төрийн бус байгууллагын удирдах зөвлөлийн гишүүн Н.Тунгалаг нар оролцов.

Хэлэлцэж буй асуудалтай холбогдуулан Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх М.Отгон нар байлцав.

Нэр дэвшигчидтэй холбогдуулан Улсын Их Хурлын гишүүн А.Ундраа, С.Чинзориг, М.Билэгт нарын тавьсан асуултад нэр дэвшигч Н.Алгаа, н.Батзориг, Ц.Сүхбаатар, Т.Батзул, Э.Оюунтэгш, Н.Тунгалаг нар хариулж, тайлбар хийв.

Улсын Их Хурлын дэгийн тухай хуульд заасны дагуу тооллогын комисс байгуулж, ахлагчаар Улсын Их Хурлын гишүүн Б.Баттөмөр гишүүдэд Улсын Их Хурлын гишүүн А.Ундраа, Ё.Баатарбилэг нарын бүрэлдэхүүнтэйгээр нууц санал хураалт явуулав.

Санал хураалтын дүнг тооллогын комиссын ахлагч, Их Хурлын гишүүн Б.Баттөмөр танилцуулав.

Нэр дэвшигч Э.Оюунтэгш, Ц.Сүхбаатар, Н.Алгаа, Т.Батзул нар олонхын санал авсан тул Улсын Их Хурлын чуулганы нэгдсэн хуралдаанд танилцуулахаар тогтов.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 


БАЙНГЫН ХОРООНЫ ДАРГА
  Л.ЭНХ-АМГАЛАН


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ
УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ НИЙГМИЙН
      БОДЛОГО, СОЁЛ, ШИНЖЛЭХ УХААНЫ БАЙНГЫН ХОРООНЫ 12 ДУГААР          

      САРЫН 06-НЫ ӨДӨР /МЯГМАР ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Л.Энх-Амгалан: -Байнгын хорооны 2016 оны 12 сарын 6-ны өдрийн хуралдаанд ирвэл зохих 19 гишүүнээс 10 гишүүн ирж, 52.6 хувийн ирц бүрдсэн тул хурлаа эхэлье.

Өнөөдөр хэлэлцэх асуудлаа танилцуулъя. Зургаан асуудал байгаа юм байна.


1.Монгол Улсын хууль тогтоомжийг 2020 он хүртэл хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг явуулна.


2.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.


3.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн анхны хэлэлцүүлгийг явуулна.


4.Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болгосонд тооцох тухай хуулийн төслийн анхны хэлэлцүүлгийг явуулна.


5.Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулна.


6.Нийгмийн даатгалын үндэсний зөвлөлийн гишүүдийг чөлөөлөх, томилох тухай асуудал байгаа юм байна.


Энэ зургаан хэлэлцэх асуудал дээр өөр саналтай гишүүд байна уу?


-Алга байна.


Асуудалдаа оръё.


Нэг. Монгол Улсын хууль тогтоомжийг 2020 он хүртэл хөгжүүлэх үндсэн чиглэл батлах тухай Улсын Их Хурлын тогтоолын төсөл.

Энэ уг нь Бямбацогт сайд танилцуулах ёстой юм байна, тэгээд Бямбацогт сайд юутай учраас Төрийн нарийн бичгийн дарга Баясгалан дарга танилцуулах уу.

Б.Баясгалан: -Байнгын хорооны эрхэм гишүүдийн энэ өглөөний амар, амгаланг айлтгая. Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах Улсын Их Хурлын тогтоолын төслийн талаар Байнгын хорооны гишүүдэд танилцуулъя.

Үндсэн хуулийн чиглэлд нийт 260 хуулийн төсөл тусгагдсан байгаа. Үүнээс тус Байнгын хорооны эрхлэх асуудлын хүрээнд нийт 41 хуулийн төсөл үндсэн чиглэлийн төсөлд тусгагдсан байгаа. Үүнээс боловсрол, соёл, шинжлэх ухаан, спортын чиглэлээр 14 хуулийн төсөл боловсруулахаар байгаа. Үүнээс анхдагч буюу цоо шинэ хуулийн төсөл 3, шинэчилсэн найруулгын төсөл 3, нэмэлт, өөрчлөлт оруулах тухай хуулийн төсөл 8 байна. Хөдөлмөр, нийгмийн хамгааллын чиглэлээр нийт 21 хуулийн төсөл боловсруулахаар тусгагдсанаас анхдагч хуулийн төсөл 5, шинэчилсэн найруулгын төсөл 10, нэмэлт, өөрчлөлт оруулах тухай хуулийн төсөл 5, хүчингүй болгох хуулийн төсөл 1 байна. Эрүүл мэндийн чиглэлээр 6 хуулийн төсөл боловсруулахаар зааснаас анхдагч хуулийн төсөл 2, шинэчилсэн найруулга 2, нэмэлт, өөрчлөлт оруулах тухай хуулийн төсөл 2 байна.


Хуулийн төслийн боловсруулах хугацааны хувьд танилцуулбал  боловсрол, соёл, шинжлэх ухаан, спортын чиглэлээр 2016 онд 1, 2017 онд 9, 2018 онд 4 хуулийн төсөл боловсруулахаар төлөвлөгдсөн байна. Нийгмийн хамгааллын чиглэлээр 2016 онд 2, 2017 онд 17, 2018 онд 2 хуулийн төсөл боловсруулахаар тусгасан байна. Эрүүл мэндийн чиглэлээр 2017 онд 5, 2018 онд 1 хуулийн төсөл тус тус боловсруулж батлуулахаар хуулийн төсөлд тусгасан байна.


Эдгээр үндсэн чиглэлийн төсөлд холбогдох яамны саналыг авч тусгасан байгаа. Үндсэн хуулийн чиглэлийг хэлэлцэн шийдвэрлэж өгөхийг Байнгын хорооны эрхэм гишүүдээс хүсэж байна. Анхаарал тавьсанд баярлалаа.


Л.Энх-Амгалан:  -Илтгэгчтэй холбогдуулж асуух асуулт байна уу, гишүүдэд?

-Баатарбилэг гишүүнээр тасаллаа.


Баттөмөр гишүүн.


Б.Баттөмөр:  -Монгол Улс 600-аад хуультай гэдэг шүү дээ, 600 орчим хууль байдаг гэж байгаа юм. Тэгээд яг өнөөдөр энэ оруулж ирж байгаа, энэ шинэчилье гэж байгаа нь тодорхой анализ хийж оруулж ирсэн байх гэж ингэж найдаж байна. Ямархуу судалгаа хийгдсэн бэ, өөрсдөө хийсэн үү, эсвэл гадна, дотнын улсуудтай хамтарч хийсэн үү. Энэ судалгаан дээр үндэслэж оруулж ирж байгаа байх гэж бодож байгаа. Үүнийг нэгдүгээрт асууя гэж бодож байгаа юм.

Хоёрдугаарт, би энд харснаар Худалдааны хууль гээд алга байх шиг байх юм. Монгол Улсын эдийн засгийн 55 орчим хувь нь худалдаан дээр тогтож байгаа шүү дээ. Тэгэхээр ардчилал, зах зээлийн нийгэмд шилсэн 26 жилийн хугацаанд Монгол Улс энэ худалдаа, үйлчилгээ гэдэг юм бол ерөөсөө төрийн зохицуулалтгүй. Яагаад төрийн зохицуулалтгүй гэж хэлж байгаа вэ гэхээр хууль байхгүй учраас дураараа ингэж явж байна л даа. Жишээлбэл, манай алтны уурхайнууд дээр энэ чиглэлээр ажилладаг гадна, дотнын улсууд, Монгол Улсын нутаг дэвсгэр дотор солонгос, хятадууд очиж алт худалдаж авдаг, юу дуртайгаа хийж болдог ийм л нэг зохицуулалтгүй салбар яваад байгаа юм. Тэгээд, яагаад энэ Худалдааны хуулийг баталж болдоггүй юм бэ гэдгийг ерөөсөө ойлгодоггүй юм.


Би 2007 онд Гаалийн ерөнхий газрын дарга байхдаа энийг бас нэг ажлын хэсэгт ороод бид нар ажиллаж байсан, тэгээд нэг хуулийн төсөл бэлдээд л чимээгүй болчихсон. 2011 онд Татварын ерөнхий газрын дарга байхдаа Засгийн газар дээр бас нэг ажлын хэсэгт ороод Худалдааны зохицуулалтын хууль гээд ингээд. Нэг ийм зохицуулалтгүй нэг салбар яваад байгаа юм. Үүнийг би яагаад ингэж хэлээд байна вэ гэхээр Монгол Улсын хилээр орж ирж байгаа импортын бүрдүүлэлтийн 55 орчим хувь нь хувь хүний нэр дээр явж байгаа юм. Яагаад хувь хүний нэр дээр ингэж яваад байна вэ гэхээр нөгөө л татвараас зугтсан, нөгөө л далд эдийн засгийг нөхцөлдүүлсэн ийм л юм яваад байгаа байхгүй юу.


Одоо аж ахуйн нэгж дээр бүрдүүлэлт хийчихээр тэр нь нөгөө татвар хоорондын сүлжээгээр яваад оччихдог, хувь хүнээр хийхээр тэр хувь хүн нь олддоггүй. Сургуульд оюутан байсан хүүхдүүд төгсөөд хөдөө явахад тэрний нэр дээр бүрдүүлэлт хийчихсэн, тэр бүрдүүлэлт хийсэн хүмүүс нь талийгаач болчихсон, хэдэн тэрбум төгрөгийн бүрдүүлэлт хийчихсэн ийм л юмнууд яваад байгаа байхгүй юу. Тэгэхээр энэ томоохон худалдааг аж ахуйн нэгж хийдэг энэ зарчим руугаа орохгүй бол болохгүй байгаа юм аа. Энэ ингээд цаашаа яваад байх юм бол Монгол Улсын ДНБ-ий эдийн засагтаа бараг 50 хувьтай тэнцэх хэмжээний сүүдийн эдийн засаг яваад байгаа шүү дээ. Энэ дотор санаатай, санамсаргүй янз бүрийн юмнууд сүүдийн эдийн засгийг нөхцөлдүүлж байдаг. Бүртгэлгүй бүх л бизнес, үйл ажиллагаа сүүдийн эдийн засагт орж байгаа юм. Тэгэхээр Монголын сүүдийн эдийн засгийн манай зарим хүмүүсийн ярьдгаар 20 хэдэн хувь, 30 хэдэн хувь гэж ярьж байгаа. Миний ойлгож байгаагаар 40-өөс дээш хувь байгаа. Үүний зонхилохыг нь ерөөсөө санаатайгаар, өөрөөр хэлбэл 70-80 хувь нь, 60-70 хувь нь үндсэндээ санаатай хийгдсэн, татвараас зугтсан ийм үйл ажиллагаа явж байгаа байхгүй юу.  Энэ юутай холбоотой вэ гэхээр ерөөсөө л Худалдааны зохицуулалтын хууль байхгүйтэй холбоотой. Үүнийг бас хийх шаардлагатай гэдгийг би хэлье гэж бодож байгаа юм. Манай Баясгалан дарга юу гэж бодож байгаа вэ? Хууль зүйн яамны хувьд. 


Хоёр дахь асуудал бол Үндсэн хуулийн өөрчлөлтийн асуудал байгаа юм. Бид нар төрийнхөө тогтолцоог боловсронгуй болгож сахилга хариуцлагын тогтолцоог бий болгож байж өнөөдөр Монгол хөгжинө. Түүнээс биш Хятадын зээл л гэнэ, Стэнд бай л гэнэ, тэр ерөөсөө Монгол Улсын хөгжилд шийдвэрлэх нөлөө үзүүлдэг юм энэ бол биш. Улс орны хөгжилд эдийн засгаас илүү төрийн тогтолцоо чухал. Энэ бол энэ чиглэлээр манай Хууль зүйн яам бодлогын хувьд Их Хурал дээр ярих асуудал байх л даа. Тэгэхээр энэ нэгэнт оруулж ирж байгаа учраас Хууль зүйн яам ямар бодолтой байна вэ, ямар юм хийгдэж байна вэ? Шинэ Засгийн газар.


Л.Энх-Амгалан:  -Баясгалан дарга.

-2 дугаар микрофоныг өгөөрэй.


Б.Баясгалан: -Баттөмөр гишүүний асуултад хариулъя. Ер нь үндсэн чиглэлийн төслийг оруулж ирэхдээ мэдээж хэрэг тодорхой хэмжээний судалгаа хийсэн байгаа. Ер нь анх орж ирсэн санал харьяа яам, байгууллага, ер нь хууль санаачлах бүх субъектээс орж ирсэн санал бол нийт 436 санал орж ирсэн байгаа. Үүнээс шүүгээд 260 хуулийн төслийг оруулсан байгаа. Үүнийг Засгийн газрын хуралдаанаар нэлээн нарийвчлан хэлэлцээд холбогдох салбаруудад ийм хууль тогтоомжийн шинэчлэл хийх шаардлагатай байна гэсэн байдлаар оруулж ирж байгаа юм.

Гол үндэслэл болгосон хуулиудын төслийг сонгож авахдаа үндэслэл болгосон зүйл бол Засгийн газрын үйл ажиллагааны 2016-2020 оны хөтөлбөрийг хэрэгжүүлэхэд зайлшгүй батлах шаардлагатай хуулийн төслүүдийг оруулсан байгаа. Хэрвээ та бүхэн анзаарсан бол хойд талын үндэслэл гэсэн хэсэгт голдуу Засгийн газрын үйл ажиллагааны хөтөлбөрийн тодорхой заалтыг хэрэгжүүлэх зорилгоор батлах гэж бичсэн байгаа. Ер нь ачааллын хувьд харьцангуй өндөр ачаалалтай ажиллахаар ийм байдалтай байгаа. Ялангуяа 2017 оны хувьд бол холбогдох хууль санаачлагч нар ихэнх хуулийн төслийг бас боловсруулж өргөн мэдүүлж хэлэлцүүлье гэсэн ийм байдалтай байгаа. Тэгэхээр одоо ингээд Байнгын хороодоор хэлэлцэж байгаа учраас энд тодорхой хэмжээний шүүлт хийгээд эцсийн байдлаар энэ үндсэн чиглэлийг гаргах боломжтой гэж үзэж байгаа.


Худалдааны хуулийн төслийн хувьд бол Засгийн газар санаачлаад 2017 онд өргөн мэдүүлж хэлэлцүүлэхээр үндсэн чиглэлд туссан байгаа. Ер нь таны хэлдгээр бие даасан хууль байхгүй, одоогоор зохицуулалтгүй, эн тэргүүнд бас энэ орчныг гадаад, дотоод худалдааны эрх зүйн орчныг боловсронгуй болгох замаар үр ашгийг нь нэмэгдүүлэх, худалдагч, худалдаа эрхлэгч, худалдан авагчийн эрх ашгийг хамгаалах гэсэн энэ чиглэлээр хуулийн төсөл боловсруулахаар байгаа. Энэ талаар бас Засгийн газрын үйл ажиллагааны мөрийн хөтөлбөрт тусгасан байгаа юм. Хүнс, хөдөө аж ахуй, хөнгөн үйлдвэрийн яам, Гадаад харилцааны яам хамтарч боловсруулж Засгийн газар санаачилж оруулахаар ийм байдлаар үндсэн чиглэлийн  төсөлд тусгасан байгаа юм.


Үндсэн хуулийн өөрчлөлттэй холбоотой асуудлыг бид, Засгийн газар ярилцаж байгаад үндсэн чиглэлийн төсөлд тусгаагүй байсан. Гэхдээ үндсэн чиглэлийн төслийг хэлэлцэх эсэхийг шийдэх үеэр гишүүдээс гаргасан саналыг харгалзаад Үндсэн хуулийн нэмэлт, өөрчлөлтийн асуудлыг үндсэн чиглэлд тусгаад хугацааг нь тодорхой тавиад хариуцах эзнийг нь тодорхой болгоё гэсэн ийм санал гарсан байгаа. Үүнийг Төрийн байгуулалтын байнгын хороогоор асуудлыг шийдэх үед хэлэлцэж шийдвэрлэх байх гэж бодож байна. Ер нь Засгийн газар дээр энэ талаар судалгаа хийгдэж байгаа.


Л.Энх-Амгалан:  -Баатарбилэг гишүүн.

Ё.Баатарбилэг:  -Байнгын хорооны гишүүдийнхээ энэ өдрийн мэндийг дэвшүүлье. Хоёр, гурван асуултууд байна. Хууль боловсруулах асуудал дээр судалгааны асуудал гээд түрүүн Баттөмөр гишүүн асуусан, энэ судалгаанууд хир хийгдсэн юм бэ гэдэг дээр. Киноны тухай хууль гэж орж ирж байна л даа. Боловсрол, соёл, шинжлэх ухааны чиглэлээр гээд. Хууль ерөнхийдөө зарим салбар дээрээ нэлээн нарийвчлагдсан чиглэл рүүгээ л орж байгаа юм байна. Киноны тухай гэж орж байгаа бол жишээлбэл, дүрслэх урлагийн тухай гэдэг юм уу, бүжгийн тухай гэдэг юм уу ингээд соёлын салбаруудынхаа салбар хуулиуд руугаа нэлээн нарийн орчихож байгаа юм уу гэж харагдаж байна л даа. Соёл тал дээрээ бол. Тэгэхээр яагаад кино гэж онцолсон юм бэ? Киноны асуудал үнэхээр тийм хууль, эрх зүйн орчныг нарийвчлах ийм зайлшгүй шаардлага гарч байгаа юм уу? 

Би өмнөх Байнгын хорооны хурал, дээр нь Засгийн газрын 2020 он хүртэлх үйл ажиллагааны мөрийн хөтөлбөрт маш тодорхой нэг заалт оруулсан. Тэр бол үндэсний соёл, урлагийг хөгжүүлэх, гадаад, дотоодод сурталчилж байгаа энэ байдал дээр бас нэлээн анхаарч ажиллах шаардлагатай байна. Ялангуяа дүрслэх урлагийн салбар, урлахуй ухааны салбар бол үнэхээр орхигдчихоод хоцрогдоод байна. Энэ салбар дээр Засгийн газар бодлогоо нэлээд анхаарч ажиллах шаардлагатай байна гэж зарчмын зөрүүтэй санал гаргаж, Их Хурлаар бас батлуулж. Энэ Засгийн газрын үйл ажиллагааны мөрийн хөтөлбөрт орсон байх ёстой. Энэ тал дээр бас хууль, эрх зүйн орчин дээр юм байгаа юм уу? Киноны талаар хууль гаргах зайлшгүй шаардлага байна уу гэж.


Хоёрдугаарт, шинжлэх ухаан, технологийн хуулийн асуудал байна. Шинжлэх ухаан, технологийн тухай хуулийн шинэчилсэн найруулга явах юм байна, тэгээд Шинжлэх ухааны паркын тухай хууль орж ирж байгаа юм байна. Шинжлэх ухааныг технологитой нь бид байнга л ярьж явж ирсэн л дээ. Энэ хоёр чинь өөрөө хоёулаа шинжлэх ухааны тухай хууль гээд дотроо технологи, инноваци гээд уг нь салбарлаад явах юмыг нэр томьёоноосоо эхлээд ингээд явсаар ирсэн. Энэ уламжлалаараа л явчихаж байгаа юм байна. Ер нь энэ тал дээр судалгаа хир байгаа вэ? Шинжлэх ухаан, технологийн тухай хуулийн шинэчилсэн найруулга явах гэж байгаатай холбоотой судалгаа хир хийгдсэн бэ? Энэ дээр бас өмнөх Засгийн газрын үйл ажиллагааны шинэ мөрийн хөтөлбөрт би тодорхой заалтууд оруулсан байгаа. Энэ тал дээр судалгаа юмнууд байгаа бол Байнгын хороо, надад бас ирүүлээрэй.


Ялангуяа Шинжлэх ухааны академийн салбар хүрээлэнгийн үйл ажиллагааг менежментийг нь боловсронгуй болгох, үйл ажиллагааны чиглэлийг нь бас эргэж нэг харах, энэ дээр орж ирж байгаа хөрөнгө оруулалтыг сайжруулах, нэгэнт судлагдаад гарчихсан судалгааны үр дүнг амьдралд нэвтрүүлэх гэдэг тал дээр үнэхээр сүүлийн жилүүдэд зогсонги байдалд орчихсон ийм байдалтай байгаа. Сая төсвийн асуудал яригдахад хүртэл бас төсөв дээр нэлээн бага хөрөнгө оруулалтын асуудал тавигдсан. Энэ дээр бид нар Байнгын хорооноос ч гэсэн салбар яамнаас ч гэсэн нэлээн анхаарч ажиллах шаардлагатай байгаа юм. Энэ асуултуудад нэг хариулт өгөөч ээ. Ялангуяа судалгаа хир хийгдсэн, яг хуулийн шинэчилсэн найруулгын ажлын хэсэг гарсан уу? Шинэчилсэн найруулгатай холбоотой ямар бодлого баримталж энэ хуулийн төслийг ингэж өргөн мэдүүлэхээр бодож байгаа талаар салбарын сайд, Хууль зүйн яамнаас бас тодруулга аваадахъя. Баярлалаа.


Л.Энх-Амгалан:  -Батсуурь сайд эхний Киноны тухай хууль дээр тайлбар өгөөд, хоёр дахь асуултад шинжлэх ухаан, инновацитай холбоотой мэдээлэл, гуравдугаарт нь, Баясгалан дарга судалгаатай холбоотой асуултаар хариулт өгчих.

-Батсуурь сайдын микрофон, 5 дугаар микрофон.


Ж.Батсуурь:  -Баярлалаа. Та бүгдэд энэ өглөөний амар, амгаланг айлтгая. Эрхэм гишүүний асуултад хариулъя. Энэ Киноны тухай хууль 2017 онд өргөн барихаар бас бэлтгэгдэж байгаа. Урьд өмнө нь бас чуулганаар өргөн баригдаад тэгээд бас хэлэлцэх эсэхийг нь шийдчихээд Байнгын хороо, чуулганаар хүртэл орж байсан юм. Тэгээд энэ дээр янз бүрийн асуудлууд үүсээд. Ер нь Киноны тухай хууль зайлшгүй байх ёстой. Соёлын тухай хуулийн шинэчилсэн найруулгад нийцүүлэн боловсруулах ийм шаардлага байгаа юм. Соёлын тухай хууль яг батлагдахын өмнөх шатан дээр очоод батлагдаж чадаагүй өнгөрсөн чуулганаас үлдсэн Соёлын тухай хууль байгаа. Энэ Соёлын тухай хууль, Киноны тухай хууль бол ер нь агентлаг дөнгөж сая байгуулагдлаа. Одоо агентлагийнхаа хүмүүстэй нийлж байгаад ажлын хэсгээ шинэчлээд дахиад энэ хуулиудын төсөл дээр ажиллана. Тэгээд энэ кино урлагийн салбарын хөгжлийг төрөөс дэмжих асуудал байгаа юм, кино үйлдвэрлэлийг дэмжих асуудал байгаа юм, уран бүтээлчдийн эрхийг хамгаалах чиглэлээр бас эрх зүйн орчин бүрдүүлэх гээд киноны асуудал дээр бол нэлээн асуудлууд бас байгаад байгаа юм.

Одоо зүгээр мэргэжлийн биш уран бүтээлчид кино үйлдвэрлэдэг болсон асуудал зэрэгтэй холбогдуулаад энэ асуудлыг зайлшгүй ярихаас өөр аргагүй гэж. Хуучин бол Байнгын хороо ер нь улс орны хэмжээнд том хэлэлцүүлгүүд зэрэг бол киноны хуулиар түрүүчийн парламентын үед олонх хэлэлцсэн. Шинжлэх ухааны паркийн тухай хууль бид бас шинээр өргөн барихаар хууль, ажлын хэсэг бас гараад  ажиллаж байна. Энэ дээр бол яах аргагүй манай урд хөрш зэрэг бол шинжлэх ухааны парк байгуулсан. Үүнтэй уялдуулаад бас инновацийг дэмжих, эрдэм шинжилгээний байгууллага, хувийн хэвшлийн хамтын ажиллагааны эрх зүйн орчныг зохион байгуулах, зохион байгуулалтын арга хэлбэрийг тодорхойлох, төрөөс ямар нөхцөл байдлын дэмжлэг үзүүлэх вэ гээд олон асуудлууд байгаа. Эрхэм гишүүн танд энэ хийсэн судалгаа, материалуудыг албан ёсоор манай Шинжлэх ухааны газраас хүргүүлье гэж бодож байна. Баярлалаа.


Л.Энх-Амгалан: -Баясгалан дарга.

Б.Баясгалан:  -Эрхэм гишүүний асуултад хариулъя. Ер нь одоо хүчин төгөлдөр хуулийн дагуу бол үндсэн чиглэлийн төсөлд санал өгч байгаа хууль санаачлагч нь нийгмийн тухайн харилцааг зохицуулж байгаа хуулийн хэрэгжилт, үр нөлөөг судалсны үндсэн дээр уг асуудлаар шинээр хууль гаргах болон нэмэлт, өөрчлөлт оруулах үндэслэлийг тодорхой зааж саналаа ирүүлэх ёстой байгаа. Тэгээд үндсэн чиглэлийг боловсруулах явцад түрүүн хэлсэн, 436 субъектээс санал ирсэн. Энэ дээр бол энэ үндэслэл юмаа хэлсэн энэ боловсруулсныг нь хойд талд үндсэн чиглэлийн төслийн 4 дэх хэсэгт хуулийн төслийг зохицуулах харилцаа, үндэслэл шаардлага гэсэн хэсэгт тусгасан байгаа. 
Ер нь үндсэн чиглэлээр батлагдаад ингээд хуулийн төслийг боловсруулах хугацаа тодорхой болсны дараа Хууль тогтоомжийн хуулийн дагуу тандан судлах, үр нөлөөг судлах, зардал тооцох, урьд нь хууль байсан бол хэрэгжилтэд хяналт, шинжилгээ хийх гэх мэтээр ийм дараалсан тодорхой үйл ажиллагаанууд хуулийн төсөл боловсруулах явцад хийгдэх юм. Энэ хууль бол ирэх оны 1 дүгээр сарын 1-ээс хүчин төгөлдөр мөрдөхөөр байгаа.

Л.Энх-Амгалан: -Би ийм юм асуух гэсэн юм. Нэгдүгээрт нь, Баясгалан даргаас тодруулъя гэж бодож байгаа юм. Монгол Улсын хууль тогтоомжийг 2020 он хүртэл боловсронгуй болгох үндсэн чиглэл гээд. Энэ дээр гаднын хөрөнгө оруулагч нар нэлээн болгоомжилж байгаа юм билээ. Юунаас болгоомжилж байгаа вэ гэхээр та нар энэ мессежээ их буруу хүргэсэн байхгүй юу. Ирэх дөрвөн жилд бол 260 хууль тогтоомжид өөрчлөлт орох гэж байна гэж. Гэтэл Монгол Улсад өнөөдөр хүчин төгөлдөр үйлчилж байгаа 600 орчим хуулийн бараг үндсэндээ 1/3-д нь өөрчлөлт орох гэж байна гэж гаднын хөрөнгө оруулагч нар хүлээж авсан байгаа байхгүй юу.  Эндээс маш их болгоомжилж байгаа юм билээ шүү, Баясгалан дарга аа. Тэгэхээр одоо энийг жаахан зааг ялгаатай хийхгүй бол энэ татварын орчин чинь өөрчлөгдөх юм байна, хөрөнгө оруулалтын орчин өөрчлөгдөх юм байна, эрх зүйн орчин чинь өөрчлөгдөх юм байна гээд ингээд маш их тийм болгоомжлол үүсчихсэн байж байгаа.

Гэтэл Засгийн газар нөгөө талдаа болохоор хөрөнгө оруулагч нарыг татна гээд. Мессежүүд чинь их буруу яваад байгаа байхгүй юу. Үүнийгээ нийгэмд их зөв тайлбарлахгүй бол тэр тусмаа гадаадын хөрөнгө оруулагчдын дунд их эргэлзээтэй, бүр хөрөнгө оруулахаасаа эргэлзэж байгаа. Энэ чинь бараг үндсэндээ гурван хуулийнх нь нэг нь өөрчлөлт орчих юм байна шүү гэсэн ийм болгоомжлол, эргэлзээ тээнэгэлзээ байгаа юм билээ шүү. Үүнийгээ нэгдүгээрт зөв тайлбарлаарай. Энэ дээр та нарын байр суурь ямар байгаа юм бэ гэдэг нэгдүгээр асуулт байж байгаа юм.


Хоёрдугаарт нь, манайд хуулийн тогтвортой байдлыг л хүсэж байгаа шүү дээ. Хүн бүхэн хүсэж байгаа. Тэгээд бодлогын залгамж чанар. Яг өнөөдөр оруулж ирж байгаа манай Байнгын хорооны эрхлэх асуудлын хүрээнд орж ирж байгаа боловсролын талаар хийгдэх гэж байгаа, эрүүл мэндийн талаар хийгдэх гэж байгаа, нийгмийн хамгааллын чиглэлээр хийгдэх гэж байгаа энэ хуулийн өөрчлөлтүүд нь өмнө нь Улсын Их Хурлаар батлагдсан төрөөс баримтлах бодлогын бичиг баримттай хир зэрэг уялдаж орж ирсэн бэ? Тэр тусмаа би өнөөдөр боловсролын талаар төрөөс баримтлах бодлогын бичиг баримт гэж 2030 он хүртэлх маш чухал бичиг баримт батлагдсан. Тэгэхээр яг өнөөдөр боловсролын салбарт хийгдэх гэж байгаа, оруулж ирэх гэж байгаа энэ хуулиуд маань яг энэ боловсролын салбарын төрийн бодлоготой хир уялдсан юм бэ гэж. Эрүүл мэндийнх мөн адилхан, хөдөлмөр, нийгмийн хамгааллынх яг адилхан ийм хоёрдугаар асуудал. 


Гуравдугаарт нь, өмнө нь батлагдсан хуулиудын хэрэгжилт дээр манайхан их сэтгэл дундуур байдаг. Хэрэгжүүлэх ёстой байгууллагууд нь хэрэгжүүлдэггүй. Одоо манай Гарамжав гишүүн үргэлж ярьдаг шүү дээ. Хөрөнгө оруулалтын тухай хуулийн дагаж гарах ёстой журмууд нь одоо хүртэл гараагүй учраас энэ хууль нь ерөөсөө хэрэгжиж чадахгүй байна гэж. Яг үүнтэй адилхнаар эрүүл мэндийн даатгалын хууль байж байгаа. Би Цогцэцэг сайдаас, эрүүл мэндийн даатгалын хуультай дагалдаж гарах гэж байгаа журмууд нь одоо хүртэл гараагүй, эмнэлгийн тусламж, үйлчилгээний тухай хууль дээр хэрэгжүүлэх ёстой журмууд нь одоо хүртэл гараагүй. Тэгэхээр шинээр хууль хийхээсээ илүү өмнө нь батлагдчихсан байж байгаа, яг хэрэгжүүлэх шаардлагатай байгаа энэ хуулиудынхаа журмыг батлах тал дээр ер нь яамд хоорондын уялдаа, энэ дээр Хууль зүйн яам ямархуу манлайлал, санал, санаачилгууд гаргаж байгаа вэ? Та нар судалгаа хийсэн, мониторинг хийсэн гээд байна. Батлаад гарчихсан хууль нь өөрөө журмаа хүлээгээд хэрэгжиж чадахгүй нөхцөл байдлууд өнөөдөр зөндөө байж байна шүү дээ. Энэ зүйлүүд дээр та нар ямархуу байр суурьтай байгаа вэ гэдэг энэ зүйлүүдийг тодруулах гэсэн юм.


-Баясгалан даргын микрофоныг өгөх үү.


Б.Баясгалан:  -Энх-Амгалан даргын асуултад хариулъя. 260 хууль гэдгийн хувьд бол яахав, бид бол Байнгын хороо болон нэгдсэн чуулган дээр танилцуулахдаа төдий хэмжээний ийм хууль хэлэлцэгдэх нь байна гээд танилцуулж байгаа юм л даа. Түүнээс, бид үүнийг нийтэд ч юм уу, гадна айхтар яриад байгаа юм байхгүй. Ер нь 260 хуулийн төслийг авах юм бол 75 цоо шинэ хууль байгаа. Анхдагч хууль гэж бид нар хэлдэг ийм хуулийн төсөл байгаа. Энэ бол цоо шинээр үүссэн юм уу, бий болсон харилцааг зайлшгүй хуулиар зохицуулах гэдэг утгаараа хууль санаачлагчаас санаачилж оруулж ирж байгаа ийм нөхцөл байгаа. 85 нь шинэчилсэн найруулга байгаа. Энэ дээр таны шүүмжлэл хамаарах байх гэж бодож байна. 99 нь нэмэлт, өөрчлөлт оруулах гэсэн ийм л байдалтай байгаа. Тэгээд түрүүн би хэлсэн, яг хууль санаачлагч буюу Засгийн газрын гишүүд тодорхой хуулийн төслийг энэ дөрвөн жилийн хугацаанд санаачилна гэж оруулж ирэхдээ үндэслэл, шаардлагыг тусгаж оруулж ирдэг. Бид нар одоо эдгээрийг нэгтгээд Засгийн газраар хэлэлцүүлээд Улсын Их Хуралд өргөн мэдүүлэхдээ давхардал, хийдэл, зөрчил байна уу, урьд гарч байгаа бодлогын баримт бичигтэй хэрхэн уялдаж байгааг бас харгалзан үзэж энэ үндсэн чиглэлийн төсөлд тодорхой хуулийн төслүүдийг тусгаж байгаа. Хоёр, гурав дахь асуудлын хувьд Засгийн газрын гишүүд байгаа учраас хариулах байх аа.

Л.Энх-Амгалан:  -Батсуурь сайдаас эхлээд хариулчих уу?

Ж.Батсуурь:  -Энх-Амгалан гишүүний асуултад хариулъя. Энэ Хууль тогтоомжийг боловсронгуй болгох үндсэн чиглэлд манай салбарын нэлээн хэдэн хуулиуд орж ирж байгаа юм байна. Тэр тусмаа энэ боловсролын тухай хууль, түүнийг дагалдаж гарсан Дээд боловсролын тухай, Сургуулийн өмнөх боловсролын тухай, Бага, дунд боловсролын тухай гээд энэ хэдэн хуулиудад бас зайлшгүй өөрчлөлт оруулах хэд хэдэн шаардлага, нөхцөл бий болсон юм. Ер нь Боловсролын талаас төрөөс баримтлах бодлоготой нягт уялдуулна. Тэрнээс бид нар зөрж өөр тийм зарчмын шинэчлэлтэй холбоотой томоохон асуудлууд энд орж ирэхгүй. 

Сая Засгийн газрын 2016-2020 онд хөгжүүлэх үндсэн чиглэл, Засгийн газрын үйл ажиллагааны хөтөлбөр батлагдсантай холбогдуулаад боловсролын зээлийн сан байгуулагдсан. Бусад энэ дөрвөн жилд хэрэгжих Засгийн газрын үйл ажиллагааны хөтөлбөрийг хэрэгжүүлэхэд нийцүүлэх, мөн урьд өмнө нь гарсан зарим өөрчлөлтүүд бол хууль хоорондын зөрчлийг салбарын хэд хэдэн хуулиудыг, Боловсролын тухай хуулийг  Дээд боловсролын тухай хуультай зөрчилдүүлсэн нэлээн асуудлууд байгаа. 
Тийм учраас энэ болгоныг шийдвэрлэх шаардлагатай ийм нэмэлт, өөрчлөлтүүд оруулах юм.


Л.Энх-Амгалан:  -Цогцэцэг сайд.

-Цогцэцэг сайдын микрофоныг өгье. Хэддүгээр микрофон байна вэ?


А.Цогцэцэг:  -Сайн байцгаана уу, Байнгын хорооны гишүүдийнхээ энэ өглөөний амрыг эрье. Өнөөдрийн бидний хэлэлцүүлэгт хэлэлцүүлэгдэж байгаа нэмэлт, өөрчлөлт оруулах энэ хуулиуд, зарим нэгэн шинэчилсэн үзэл баримтлал батлах эд бүгд маань төрөөс баримтлах бодлогын концепцийг хэрэгжүүлэх чиглэл дээрээ энэ хуулиудыг хэрэгжүүлж ажиллавал бид нарын төрөөс баримтлах бодлого маань хэрэгжих үндэслэлтэй гэсэн энэ байдлаар үүнийгээ хийж бид нар оруулж ирж байгаа.

Хоёрдугаарт нь, Эмнэлгийн тусламж, үйлчилгээний хууль, Эрүүл мэндийн даатгалын хууль гээд гарсан хуулиудыг дагаж гарах журмууд байгаа. Тухайлбал,  Эмнэлгийн тусламж, үйлчилгээний хууль дээр 19 журам дагаж мөрдөж гарах юм. Энэ журмыг Азийн хөгжлийн банкны тусламжтайгаар техник туслалцааны төсөл аваад хийгээд явж байгаа. Энэ бол хууль 7 сарын 1 хүртэл хойшлуулчихсан байгаа энэ хугацаанд энэ журам маань бүрэн гарчихна гэж ингэж үзэж байгаа.


Хоёр дахь нь болохоор, Эрүүл мэндийн даатгалын тухай хууль дээр бид нийтдээ 14 журмын 12, 13 журам байна. Энэ журмаас бид нар яг эрүүл мэндийн салбарт 7-8 журмыг нь бид нар хэрэгжүүлж хийх юм. Үүнийгээ бол бид нар хийчихсэн байгаа. Одоо нийгмийн даатгалынхаа дөрвөн энэ журмыг хүлээгээд байж байгаа.


Л.Энх-Амгалан:  -Нийгмийн хамгаалал, хөдөлмөрийн яам.

-1 дүгээр микрофон.


Г.Өнөрбаяр:  -Байнгын хорооны гишүүдэд энэ өдрийн мэнд хүргэе. Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр байна. Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд манай салбарын хэд хэдэн хуулийн шинэчилсэн найруулга, нэмэлт, өөрчлөлтүүд туссан байгаа. Энэ шинэчилсэн найруулга, нэмэлт, өөрчлөлтүүд бол урьд өмнө төрөөс баримтлах бодлогуудтай бүрэн нийцэж байгаа. Мөн Засгийн газрын үйл ажиллагааны мөрийн хөтөлбөрт туссан асуудлууд байгаа. Тийм учраас өөрөөр хэлбэл, манай салбарын зүгээс оруулж байгаа асуудлууд бол урьд өмнө төрөөс гарсан бодлогуудтай бүрэн нийцэж байгаа гэж ингэж хэлмээр байна. Анхаарал тавьсанд баярлалаа.

Л.Энх-Амгалан:  -Гишүүд асуулт асуулаа.

Зарчмын зөрүүтэй саналтай гишүүд саналаа тайлбарлаж үг хэлэх юм байна.


-Билэгт гишүүн зарчмын зөрүүтэй саналуудаа хэлье.


М.Билэгт:  -Байнгын хорооныхоо гишүүдийн амрыг эрье. 2020 он хүртэлх хуулийг боловсронгуй болгох үндсэн чиглэлд зарчмын зөрүүтэй дараах дөрвөн саналыг хэлье.

1.Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.15-д эрүүл мэндийн чиглэлд дор дурдсан хуулийн төслийг шинээр нэмэх саналтай байна. Үүнд: 


1.1.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн төслийн шинэчилсэн найруулгыг Эрүүл мэндийн яам хариуцан 2017 онд боловсруулах гэж нэмж оруулах бодолтой байна.


1.2.Онцгой албан татварын тухай хуульд нэмэлт, өөрчлөлт оруулах тухай хуулийн төслийг Эрүүл мэндийн яам хариуцан 2017 онд боловсруулах гэж.


Хоёрт нь, Монгол Улсын хууль тогтоомжийг 2020 он хүртэл боловсронгуй болгох үндсэн хуулийн чиглэлийн төслийн 1.9-ийн 123 дахь хэсгийн эмчийн мэргэжлийн хариуцлагын албан журмын даатгалын тухай гэснийг эмнэлгийн тусламж үйлчилгээний эрсдэлийн даатгалын тухай гэж, 1.15-ын 236 дахь хэсгийн нялх балчир насны хүүхдийн хоол ундны бүрэлдэхүүний тухай гэснийг нялх балчир хүүхдийн хоол, хүнсний бүтээгдэхүүний тухай гэж тус тус өөрчлөх.


Гуравдугаарт, Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.2.24-т зар сурталчилгааны тухай хуульд нэмэлт, өөрчлөлт оруулах тухай, мөн 1.9-ийн 1.7-д Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, мөн 123.Эмнэлгийн тусламж, үйлчилгээний эрсдэлийн даатгалын тухай, 1.12-ын 148-д Эрүүгийн хуульд нэмэлт, өөрчлөлт оруулах тухай, мөн 1.14-ийн 231-д зохицуулах үйлчилгээтэй хүнсний тухай, 232-т Баяжуулсан хүнсний тухай хуулийн төслийг хариуцан боловсруулах байгууллагад Эрүүл мэндийн яамыг тус тус нэмэх.


Дөрөвт нь, Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.9-ийн 123 дахь хэсгийн Эмнэлгийн тусламж, үйлчилгээний эрсдэлийн даатгалын тухай, 1.15-ын 237 дахь хэсгийн Донорын тухай хуулийн шинэчилсэн найруулга, 238 дахь хэсгийн Эм, эмнэлгийн хэрэгслийн тухай хуулийн шинэчилсэн найруулга, 239 дэх хэсгийн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн боловсруулах хугацаа 2018 он гэснийг 2017 он гэж тус тус өөрчлөх ийм зарчмын зөрүүтэй санал байна. 


Л.Энх-Амгалан: -Энэ дээр ажлын дэд хэсгийнхэн Билэгт гишүүнтэй ажилласан юм билээ, яамныхан. Тэгээд яамныхан энэ дээр нэг тайлбарууд хэлчих үү? Энэ гол нь эмнэлэг дээр согтуу хүмүүс очоод эмнэлэг эрүүлжүүлэх болчихсон нэг асуудлыг засъя гэж байх шиг байгаа юм, Засгийн газрын тусгай сантай холбоотой, тэрний эх үүсвэртэй холбоотой асуудлууд байх шиг байна, эмч нар эрүүгийн өндөр ял шийтгэл авах тэр асуудлуудыг бас боловсронгуй болгох, Эрүүгийн хуультай холбоотой зохицуулалтуудыг. Үүнийг товчхон Очирбат дарга хэлчих үү, үндэслэлүүдийг нь? Ийм, ийм үндэслэлүүдээр ийм, ийм өөрчлөлтүүдийг хийх гэж байгаа юм гээд, товчхон.

Д.Очирбат: -Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай гээд хуулийн төсөл, шинэчилсэн найруулгыг 2017 онд оруулахаар тавьсан байгаа. Одоогийн байгаа яг энэ нөхцөл байдалд эрүүл мэндийн байгууллага дээр архи уусан буюу согтууруулах ундаа хэтрүүлэн хэрэглэсэн этгээдийг эрүүлжүүлэх ийм заалттай хууль байгаа. Эрүүл мэндийн яаман дээрээс өнгөрсөн 7 хоногт бас Хууль зүйн яам, бусад байгууллагуудтай хамтран бид нар хэлэлцүүлэг зохион байгуулсан. Энэ хэлэлцүүлэг дээр ер нь эрүүл мэндийн салбарт архидан согтууруулах хэтрүүлэн хэрэглэсэн, биеэ зөв авч явж чадахгүй байгаа энэ хүмүүсийг эмнэлэг дээр бусад өвчтөнүүдтэй нэгэн адилаар, бусад хүнд өвчтөн, хэвтэрт байгаа өвчтөн, түргэнээр ирж байгаа хүлээн авах дээр байгаа энэ өвчтөнүүдтэйгээ зэрэгцэн авч эрүүлжүүлэх, эрүүл мэндэд нь тавих энэ асуудал зохимжгүй байна гэж үзэж байгаа.

Ялангуяа манай эмнэлгүүд дээр энэ ирсэн хүмүүс нь биеэ авч явж чадахгүй байгаа, ирж байгаа хүмүүс агсам согтуу тавих, эрүүл мэндийн байгууллагын эд хогшлыг эвдэх, эмчилж байгаа эмч нарыг доромжлох, тэр битгий хэл биед нь халдах хүртэл ийм зохимжгүй үйлдлүүд үүсэж байгаа. Тийм учраас бид энэ хууль дээр Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийг оруулж ирж байгаа. Үүнийг өөрчлөхгүй бол үнэхээр яах аргагүй болохгүй ийм нөхцөл байдал үүсээд байгаа юм. Одоогийн нөхцөл байдал нь албадан эрүүлжүүлэх гэсэн үг хэллэг, нэр томьёо маань бас одоогийн эрүүл мэндийн салбар дахь хүмүүнлэгийн салбартаа бас зохимжгүй байгаа юм. Тийм учраас бид энэ нэр томьёог албадан саатуулах гэдэг нэр томьёогоор сольж оруулж байгаа. Найруулгыг хийж байгаа. Дээрээс нь, эрүүл мэндийн салбар өөрөө албадан эмчлэх гэдэг ойлголт бол эрүүл мэндийн хүмүүнлэгийн салбарт байх биш ойлголт гэж Эрүүл мэндийн яамнаас үзэж байгаа.


Түрүүн хэлсэн, Эрүүгийн хуульд орсон эмч нартай холбогдсон хүнд заалтуудыг өөр бусад ял, гэмт хэрэг хийсэн ялтантай зэрэгцүүлсэн тийм хүнд заалтуудыг бас эрүүл мэндийн салбарынхан яг орон нутаг дээрээ, эмнэлгүүд дээрээ хүнд тусаж байгаа. Тийм учраас энэ заалтыг, энэ хуулийн төслийг 2017 ондоо бас оруулахаар төлөвлөж байгаа. Болж өгвөл бид уг нь согтууруулах ундаа хэтрүүлэн хэрэглэсэн этгээдийг албадан эрүүлжүүлэх, саатуулах тухай хуулийг 2016 ондоо багтаачихвал уг нь их сайн байна. 2017 он руу орчих юм бол. 2017 он гэж санал өгсөн л дөө, гэхдээ 2016 ондоо хэрэгжүүлчих юм бол чухал шаардлагатай байна гэж эрхэм гишүүдэд тайлбар өгөх байна.


Л.Энх-Амгалан: - Энэ Зар сурталчилгааны хуульд нэмэлт, өөрчлөлт оруулах, Нэмэгдсэн өртгийн албан татварын тухай хуульд нэмэлт, өөрчлөлт оруулах гээд энэ заалтууд чинь ямар учиртай юм бэ? 

Д.Очирбат:  -Энэ нь Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төсөлд тусгагдсан Зар сурталчилгааны хуульд нэмэлт, өөрчлөлт оруулах гэдэг нь шадар сайдын харьяа. Шадар сайд дээрээс боловсруулагддаг. Нэмэгдсэн өртгийн албан татварын тухай хуульд нэмэлт, өөрчлөлт оруулах хууль нь Сангийн яаман дээрээс. Жишээлбэл, энэ хуулиуд дээр Эрүүл мэндийн яам хэлэлцүүлэг дунд нь орох шаардлагатай байна. Эрүүл мэндийн яамнаас саналаа өгөх. Тийм учраас энэ төслийн хэлэлцүүлгийг боловсруулах явцад нь Эрүүл мэндийн яамыг тус тус нэмж оруулъя гэсэн санал байгаа юм.

Л.Энх-Амгалан: - Энэ дээр Баясгалан даргын байр суурийг сонсоодохъё.

Б.Баясгалан:  -Тодруулж тайлбар өгье. Ерөнхийдөө татварын чиглэлийн хууль тогтоомж бол Засгийн газрын гишүүний эрхлэх асуудлын хүрээгээрээ бол Сангийн сайдын эрхлэх асуудлын хүрээнд хамаарч байгаа. Гэхдээ тухайн бусад салбарын чиглэлээр татвар, хураамж, төлбөрт өөрчлөлт оруулж байгаа бол тэр тухайн Засгийн газрын гишүүн хамтран боловсруулах тэр субъект нэр нэмэгдэж бичих бүрэн боломжтой байгаа.

Л.Энх-Амгалан:  -Билэгт гишүүн ээ, 1.2 дээр Онцгой албан татварын тухай хуульд нэмэлт, өөрчлөлт оруулах тухай хуулийн төслийг гэж байна л даа. Тэгэхээр Улсын Их Хурал өөрөө татвар нэмэхгүй гэж бид нар том амлалт авсан. Бид нар Засгийн газартаа татвар нэмсэн тухай хуулийг оруулж ир гэж ийм чиглэл өгч болохгүй л дээ. 

Хоёрт болохоор манай татартай холбоотой асуудал бол зөвхөн Засгийн газар өөрөө санаачилж оруулж ирэх ёстой. Үүнийг яг Их Хурлаас, тэр тусмаа 2020 он хүртэлх энэ чиглэлд оруулж болохгүй байх гэсэн ийм байр суурьтай байгаа.


Санал хураалгая.


Очирбат дарга тайлбар хэлчих. Микрофонуудаа ажиллуул даа.


-4 дүгээр микрофон.


Д.Очирбат:  -Онцгой албан татварын тухай хуульд нэмэлт, өөрчлөлт оруулах тухай хуулийн төсөл дээр архи, тамхи, согтууруулах ундаа, чихэрлэг ундаан дээр онцгой албан татварыг нэмэгдүүлэх тал дээр саналаа оруулж байгаа. Яагаад гэвэл бусад орнуудад яг энэ чиглэлд, эрүүл мэндийн салбар дахь энэ онцгой албан татварын хуулиараа зохицуулсан олон заалтууд байдаг. Тэрэнтэй жишиг нэгэн адилаар. Ялангуяа архин дээр, тамхин дээр, чихэрлэг унаан дээр, хүүхдийн болон өсвөр насны үеийн хэрэглээ, хүүхдийн хүнс, хэрэглээн дээр нэмж оруулъя гэсэн саналыг оруулаад байгаа юм.

Зарчмын зөрүүтэй саналын 3 дугаар томьёолол дээр түрүүн бас тайлбар өгчихье гэж бодож байна. Энэ хууль дээр эмчийн мэргэжлийн хариуцлагын албан журмын даатгалын тухай хууль гэснийг бид бол ер нь эмчийн мэргэжил биш, нэг эмчийн хариуцлагын албан журмын даатгалын биш Эмнэлгийн тусламж, үйлчилгээний эрсдэлийн даатгалын тухай хууль гэж нэрийг нь бас өөрчилж оруулж байгаа юм. Энэ түрүүн асууж байсан. Энэ дээр, Байнгын хороон дээрээ санал хураалгуулаад дараа нь Төсвийн байнгын хороо, Эдийн засгийн байнгын хороогоор нь оруулаад явчихад бас, энэ дээр санал хураагаад явбал цаад Байнгын хороонууд дээрээ нэмэгдээд дэмжигдээд явчих боломжтой юм болов уу гэж бодож байгаа юм. Нийгмийн бодлогын байнгын хорооноос дэмжээд явчихвал.


Л.Энх-Амгалан:  -Гэхдээ Их Хурал татвар нэмнэ гэж хууль баталж болохгүй л дээ. Энэ чинь хуулийн жагсаалт шүү дээ. Одоо татвар нэмсэн хуулийг оруулж ир гэж бид нар чиглэл өгөх гээд байна шүү дээ. Ерөөсөө татвартай холбоотой, төсөвтэй холбоотой хуулийг чинь Засгийн газар өөрөө санаачилж, хэрэв шаардлагатай бол тухайн үедээ Засгийн газар хууль өргөн барих дэг нь байгаа шүү дээ. Бид нар ингэж татвар нэмнэ гэж оруулж ирж болохгүй байхгүй юу. Тэр тусмаа бүр хуулийн нэрийг нь заагаад.

Энэ дээр  Баясгалан дарга, Хууль зүйн яамны байр суурийг сонсъё. 


Б.Баясгалан:  -Зарчмын хувьд бол мэдээж хэрэг үндсэн чиглэлийн төсөлд бол хууль санаачлагчаас санал болгож байгаа, тэр төслүүдэд тусгаж байгаа. Хэдийгээр саяынх дээр Сангийн сайд ч юм уу, Эрүүл мэндийн сайд хуулийн төслийг санаачилна гэж байгаа боловч яг төсөл санаачлагч нь Засгийн газар байна, Засгийн газар хуралдаанаараа хэлэлцээд сайд нар саналаа оруулаад тэгээд Их Хуралд өргөн мэдүүлэх ийм дэгтэй байгаа. Гэхдээ таны сая хэлж байгааг би ойлгож байна. Үнэхээр бас том бодлого ийм байгаа учраас энд зохимжгүй байж магадгүй. Ер нь яг үндсэн чиглэлд тусгагдаагүй боловч зайлшгүй шаардлагатай гэж үзсэн хуулийн төслийг Засгийн газар үндсэн чиглэлд тусгагдаагүй байсан ч гэсэн өргөн мэдүүлж хэлэлцүүлэх боломж нь байгаа юм.

Л.Энх-Амгалан:  -Одоо зарчмын зөрүүтэй саналын томьёоллоор санал хураалгая.

Улсын Их Хурлын гишүүн Билэгтийн зарчмын зөрүүтэй саналын томьёолол:


1.Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.15-д эрүүл мэндийн чиглэлд дор дурдсан хуулийн төслийг шинээр нэмэх. Үүнд: 


1.1.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн төслийн шинэчилсэн найруулгыг Эрүүл мэндийн яам хариуцан 2017 онд боловсруулах.


Санал хураалт.


80 хувиар энэ санал дэмжигдлээ.


1.2.Онцгой албан татварын тухай хуульд нэмэлт, өөрчлөлт оруулах тухай хуулийн төслийг Эрүүл мэндийн яам хариуцан 2017 онд боловсруулах.


-Энэ бол болохгүй юм байна шүү, Засгийн газрын бүрэн эрхэд халдаж байгаа яг төсөв, татвартай холбоотой асуудлыг зөвхөн Засгийн газар өргөн барих ёстой шүү дээ.


Энэ санал дэмжигдсэнгүй.


2.Монгол Улсын хууль тогтоомжийг 2020 он хүртэл боловсронгуй болгох үндсэн хуулийн чиглэлийн төслийн 1.9-ийн 123 дахь хэсгийн эмчийн мэргэжлийн хариуцлагын албан журмын даатгалын тухай гэснийг эмнэлгийн тусламж үйлчилгээний эрсдэлийн даатгалын тухай гэж, 1.15-ын 236 дахь хэсгийн нялх балчир насны хүүхдийн хоол ундны бүтээгдэхүүний тухай гэснийг нялх балчир хүүхдийн хоол, хүнсний бүтээгдэхүүний тухай гэж тус тус өөрчлөх.


10 гишүүнээс 8 гишүүн, 80 хувиар энэ санал дэмжигдлээ.


3.Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.2.24-т зар сурталчилгааны тухай хуульд нэмэлт, өөрчлөлт оруулах тухай, мөн 1.9-ийн 1.7.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, 123.Эмнэлгийн тусламж, үйлчилгээний эрсдэлийн даатгалын тухай, 1.12-ын 148.Эрүүгийн хуульд нэмэлт, өөрчлөлт оруулах тухай, мөн 1.14-ийн 231-д зохицуулах үйлчилгээтэй хүнсний тухай, 232-ын Баяжуулсан хүнсний тухай хуулийн төслийг хариуцан боловсруулах байгууллагад Эрүүл мэндийн яамыг тус тус нэмэх.


Санал хураалт.


10 гишүүн орсноос 9 гишүүн дэмжиж 90 хувийн саналаар энэ санал дэмжигдлээ.



4.Монгол Улсын хууль тогтоомжийг 2020 он хүртэл боловсронгуй болгох үндсэн чиглэлийн төслийн 1.9-ийн 123 дахь хэсгийн Эмнэлгийн тусламж, үйлчилгээний эрсдэлийн даатгалын тухай, 1.15-ын 237 дахь хэсгийн Донорын тухай хуулийн шинэчилсэн найруулга, 238 дахь хэсгийн Эм, эмнэлгийн хэрэгслийн тухай хуулийн шинэчилсэн найруулга, 239 дэх хэсгийн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн боловсруулах хугацаа 2018 он гэснийг 2017 он гэж тус тус өөрчлөх. 


Санал хураалт.


10 гишүүн орсноос 9 гишүүн дэмжиж 90 хувийн саналаар энэ санал дэмжигдлээ.



Саранчимэг гишүүн зарчмын зөрүүтэй санал гаргасан байна. Монгол Улсын хууль тогтоомжийг 2020 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөлд оруулах зарчмын зөрүүтэй санал гэж байна. 


Хоёр санал гаргаж байгаа юм байна. Саранчимэг гишүүн саналаа тайлбарлах  уу?


Б.Саранчимэг:  -Хоёр санал оруулж байгаа. 1-д нь, үндсэн чиглэлийн төслийн Хоёрдугаар бүлэгт Монгол Улсын Их Хурлын тогтоолын төсөл жагсаалтад хөгжлийн бэрхшээлтэй хүний хөгжил хамгааллын үндэсний хөтөлбөр батлах тухай 2017 оноос 2020 он гэдгийг Засгийн газраас өргөн барихаар нэмж тусгах ийм санал оруулж байгаа. Үүнийг Байнгын хорооны хөгжлийн бэрхшээлтэй хүний эрхийн тухай хуулийн хэрэгжилттэй танилцсан ажлын хэсгийн дүгнэлтийг үндэслэж гаргаж байгаа юм.

2 дахь санал маань бол, үндсэн чиглэлийн төслийн 216 дээр байгаа хөгжлийн бэрхшээлтэй хүний эрхийн тухай хуульд нэмэлт, өөрчлөлт оруулах тухай хуулийн төслийн үндэслэл, зохицуулах харилцааны товч утгад ажлын хэсгийн санал, дүгнэлтэд орсон нэмэлт, өөрчлөлт хийх шаардлагатай бусад зохицуулалтуудыг нэмж тусгах ийм санал гаргаж байгаа юм.


Л.Энх-Амгалан: -Энэ дээр Баясгалан дарга нэг тайлбар хэлчих үү? Эхнийх нь хөгжлийн бэрхшээлтэй хүний хөгжил, хамгааллын үндэсний хөтөлбөр батлах тухай гэж байна л даа. Тэгэхээр үндэсний хөтөлбөр чинь Хөгжлийн бодлого, төлөвлөлтийн тухай хуулиар Засгийн газар өөрөө батлаад явдаг болчихсон шүү дээ, тийм ээ. Энэ дээр та нэг тайлбар хэлэх үү? Бид нар заавал энэ үндсэн чиглэлд оруулахгүйгээр Засгийн газрын өөрийнх нь бүрэн эрх, төрөөс баримтлах бодлогын бичиг баримт үндэсний хөтөлбөрийг чинь шинэ хуулиар Засгийн газар баталдаг болсон шүү дээ, тийм ээ.

Б.Баясгалан:  -Энд ийм байдалтай байгаа л даа. Ерөнхийдөө шилжилтийн үед асуудал үүсэж байгаа. Жишээлбэл, сая Авлигатай тэмцэх үндэсний хөтөлбөр гэхэд бид нар үндэсний хөтөлбөр нь байна, яг Хөгжлийн бодлого, төлөвлөлтийн хуулиараа Засгийн газар батлах боломжтой эсэн боловч өмнө нь Их Хурал баталж байсан ийм юутай. Тэгээд үргэлжлүүлээд дараагийнхыг нь шинэчлээд баталж байна гээд баталчих жишээний ингээд яваад байгаа. Тийм учраас ийм шилжилтийн үед Улсын Их Хурлын тогтоолоор батлагдсан маш олон хөтөлбөрүүд байгаа. Үүнийг чухам яах ёстой вэ гэдэг дээр Их Хурал шийдвэр гараад Засгийн газарт эрхээ шилжүүлээд, яг хуулийнхаа дагуу гэсэн үг л дээ. Ингэх юм бол бид нар.

Цаашдаа огт байхгүй хөтөлбөрүүд юм уу шинээр гарах хөтөлбөрүүдийн хувьд Хөгжлийн бодлого, төлөвлөлтийн хуультай нийцүүлээд Засгийн газар батлаад явах байх. Яг Их Хурал баталчихсан хөтөлбөрүүдийн хувьд сая ингээд түүнд нэмэлт, өөрчлөлт оруулах уу, шинэчлэх үү гээд асуудал үүсэж байгаа юм. Үүнийг Их Хурал тусгайлж ярих ёстой юм шиг байна. Засгийн газрын үед энэ дээр ямар нэгэн тодорхой юугүй. Сая гарсан кейс нь Авлигатай тэмцэх үндэсний хөтөлбөртэй холбоод ийм асуудал үүсэж байсан. Тэгээд Их Хурал өөрөө аваад баталчихсан.


Л.Энх-Амгалан:  -Өнөрбаяр дарга, Хөдөлмөр, нийгмийн хамгааллын яамны байр суурийг сонсоодохъё.

-1 дүгээр микрофон.


Г.Өнөрбаяр:  -Бид нар энэ асуудлыг уг нь хэд хэдэн удаа ярьж байсан юм. Тэгээд Засгийн газар дээр одоо энэ асуудлыг яриад батлах боломжтой гэж манай яам үзэж байгаа юм. Тийм байр суурьтай байгаа.

Л.Энх-Амгалан:  -Саранчимэг гишүүн.

Б.Саранчимэг:  -Эхний санал бол Засгийн газраас өргөн барихаар нэмж тусгах гэж байгаа юм. Тэгэхээр хэрвээ Засгийн газраас өөрөө батлаад явчихна гэвэл энэ нэгдүгээр саналаа татаж аваад хоёр дээрээ санал хураалгая.

Л.Энх-Амгалан:  -Баярлалаа.

Улсын Их Хурлын гишүүн Саранчимэгийн зарчмын зөрүүтэй саналаар санал хураалгая.


Үндсэн чиглэлийн төслийн 216 дээр байгаа Хөгжлийн бэрхшээлтэй хүний эрхийн тухай хуульд нэмэлт, өөрчлөлт оруулах тухай хуулийн төслийн үндэслэл, зохицуулах харилцааны товч утгад ажлын хэсгийн санал, дүгнэлтэд орсон нэмэлт, өөрчлөлт хийх шаардлагатай бусад зохицуулалтуудыг нэмж тусгах. 


Нэмэлт, өөрчлөлт хийх гэж оруулах юм байна. Тэгэхээр яг ингэж хураалгахгүй шүү дээ. Хөгжлийн бэрхшээлтэй хүний эрхийн тухай хуульд нэмэлт, өөрчлөлт оруулах тухай гээд.


Саранчимэг гишүүн ээ, 216 дээр  Хөгжлийн бэрхшээлтэй хүний эрхийн тухай хуульд нэмэлт, өөрчлөлт оруулах тухай гээд, зарчим нь болохоор хөгжлийн бэрхшээлтэй иргэний нийтийн тээврээр үнэ төлбөргүй зорчих, тусгай сургуульд суралцах, үдийн хоол олгох, Хөгжлийн бэрхшээлтэй иргэнд олгох хөтөч нохойг ашиглах хугацааг багасгах, хариуцлагын тогтолцоог боловсронгуй болгох гэсэн энэ эрх зүйн зохицуулалтууд нь ороод өгчихсөн байна. Энэ дээр нэмж зохицуулалтууд орох ёстой юм байна, тийм ээ?


Байнгын хорооноос гарсан ажлын хэсгийн дүгнэлтээс үндэслэж гарсан Байнгын хорооны чиглэлийг энэ хуулийн нэмэлт, өөрчлөлтөд нэмж тусгах гэсэн томьёоллоор санал хураалгая. Найруулгатайгаар санал хураалгая.


80 хувиар дэмжигдлээ.


Зарчмын зөрүүтэй саналаар санал хураалт явуулж дууслаа.


Байнгын хорооны гишүүдээс гаргасан саналуудыг нэгтгэсэн Байнгын хорооны санал, дүгнэлтийг Хууль зүйн байнгын хороонд хүргүүлнэ.


Учрал гишүүнээр Байнгын хорооны дүгнэлтийг уншуулъя.


Дараагийн хэлэлцэх асуудалдаа оръё.


Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.

Хууль санаачлагчаас асуух асуулттай гишүүдийн нэрсийг авъя.

-Байхгүй байгаа юм байна.


Зарчмын зөрүүтэй санал гаргаж, үг хэлэх гишүүд байна уу?


-Алга.


Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт,өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:


1.Төслийн 1 дүгээр зүйлийн 6 дахь хэсгийн  “Энэ зүйлийн 3 дахь  хэсэгт заасан” гэснийг “Энэ зүйлийн 3 хэсгийн 3 дахь заалтад засан” гэж өөрчлөх. Санал гаргасан Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

10-90 гишүүн зөвшөөрч, 90 хувийн саналаар дэмжигдлээ.

2.Төслийн 1 дүгээр зүйлийн 6 дахь хэсгийн 1 дэх заалтыг доор дурдсанаар өөрчлөн найруулах:

“1/холбогдох хууль тогтоомж, хамтын гэрээ хэлэлцээрт заасны дагуу ажил олгогч нь;” гээд.

Энэ саналаар санал хураалгах юм байна.

80 хувийн саналаар дэмжигдлээ.

3.Төслийн 1 дүгээр зүйлийн 6 дахь хэсгийн 3 дахь заалтыг доор дурдсанаар өөрчлөн найруулах:

“2Нийгмийн даатгалд сайн дураараа даатгуулсан эх энэ хуулийн 191 дүгээр зүйлд заасан тэтгэмж авах эрх үүссэн бол тэтгэмжийн даатгалын сангаас;”. Санал гаргасан Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

10-9 нь, 90 хувийн саналаар дэмжигдлээ.

4.Төслийн 1 дүгээр зүйлийн 6 дахь хэсгийн 3 дахь заалтын “төрөөс” гэсний дараа “, 50 хувийг эх өөрөө” гэж нэмэх. Санал гаргасан Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

100 хувиар дэмжигдлээ.

Улсын Их Хурлын гишүүн Баасанхүү зарчмын зөрүүтэй ийм санал гаргасан юм байна, Нийгмийн даатгалын сангаас олгох тэтгэвэр, тэтгэмжийн тухай хуулийн 4.1 дэх хэсгийн 55 нас хүрсэн эмэгтэй гэсний дараа бүх шатны шүүхийн шүүгч гэж, мөн зүйлийн 6 дахь хэсгийн цэрэгжүүлсэн хамгаалалтын албанд ажилласан даатгуулагч гэсний дараа болон бүх шатны шүүхэд ажиллаж буй шүүгч гэж тус тус нэмж оруулах гэсэн. 

Энэ бол энэ хуулийн хамралтад нь шүүгч нарыг оруулъя гэсэн ийм хөндөгдөөгүй асуудлууд байна.


-Та зарчмын зөрүүтэй саналаа тайлбарлачих.


О.Баасанхүү:  -Ийм учиртай юм. Монгол Улсын шүүхийн тухай хуулиар 25 жил ажилласан шүүгч нас харгалзахгүйгээр тэтгэвэрт гарч болно гэдэг хууль байдаг юм. Гэтэл эргээд аваад үзэхээр 55 насанд хүрсэн байж байж л нийгмийн халамж буюу нийгмийн даатгалаас тэтгэвэр авна гэж байдаг. Тэгэхээр өмнөх парламентын үед Өргөдлийн байнгын хороонд ийм асуудлууд ирээд тэгээд шүүхийн төсөв, санхүү байдаггүй, тэтгэврийн мөнгийг нь өгөх боломжгүй байсан учраас нэгэнт ийм өөрчлөлт орж байгаа юм чинь энэ өөрчлөлтийнх нь ард шүүгч гэдэг үгээ оруулж байж, ингээд тэтгэврийн сангаас бид нар мөнгөө гаргуулж авъя л гээд байгаа юм. Одоо нэлээн хэдэн шүүгч нар тэтгэвэртээ гарчихсан, даатгалын сангаас мөнгө авч чадахгүй яг гацчихаад байна л даа.

Зөвлөх өө, би өөрийнхөө байр суурийг илэрхийлээд байна. Улсын Их Хурлын гишүүн хууль санаачлах, хуульд санал өгөх эрхтэй. Зөвлөх бол зүгээр л зөвлө. Тэр утгаараа болохгүй гээд шууд ингэж гишүүдийн дотоод итгэлд хандаж болохгүй л дээ.


Хоёрдугаарт нь, манайхан бүгдээрээ Шүүхийн ерөнхий зөвлөл гээд бас мэргэжлийн байгууллагаас ирсэн санал юм. Би өөрөө дураараа бодоод шийдчихсэн ч юм биш. Удаа дараалан ийм өргөдлүүд ирээд тэнд одоо санхүүгийн гэдэг юм уу, мөнгөний гацаа үүсчихээд байгаа юм. Тэгэхээр үүний гацааг нь гаргах гарц нь энэ боломж байна гэж үзээд байна л даа. Заавал шинэ хууль санаачлаад явж байхын оронд зарчмын зөрүүтэй саналаар оруулаад шийдчихвэл тэнд байгаа хүмүүс нь ингээд шийдэгдэх. Өөрөөр хэлбэл, манайх чинь хоёр зөрчилтэй хууль яваад байна шүү дээ. Тийм учраас тэнд нь бүх шатны шүүгч гэдэг үг орчих юм бол тэр нь 25 жил болсон бол 55-аас хамаарахгүйгээрээ хэрвээ тэтгэвэрт гарахыг хүсвэл авч болно. Гэхдээ 55-аар ч авч болно. Тэр шүүгчийн сонголт нь байгаа юм. Шүүхийн тухай хууль дээр угаасаа нас харгалзахгүй 25 жил байвал гээд байж байгаа юм. Энэ бол тийм сүртэй, аюултай юм нь гайгүй л санагдаад байх юм. Та бүхэн дэмжвэл сайн байна. Дэмжихгүй бол цөөнх болоод орж хэлье.

Л.Энх-Амгалан:  -Баасанхүү гишүүн ээ, Их Хурлын дэгийн тухай хуулийн 20 дугаар зүйл дээр 20.2 дээр нэмэлт, өөрчлөлт оруулах тухай төслийг хэлэлцэхдээ хууль санаачлагчийн төсөлд тусгагдаагүй хууль, Улсын Их Хурлын бусад шийдвэр болон төслийн зүйл, хэсэг, заалтад өөрчлөлт оруулах тухай санал, дүгнэлт оруулахыг хориглоно гээд заачихсан. Тийм учраас би санал хураалгаж болохгүй юм байна, гишүүн ээ. Дэг зөрчих юм байна.

Нэгдсэн хуралдаанд Билэгт гишүүн уншчих уу? Энэ хоёр хууль байгаа юм, нэгийг нь Билэгт гишүүн, нэгийг нь Баатарбилэг гишүүн уншчихвал яасан юм бэ.


Баатарбилэг гишүүн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн дүгнэлтийг Улсын Их Хурлын чуулганд танилцуулна.

Хоёрдугаар асуудал ингээд дуусаж байна.


Гурав. Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн анхны хэлэлцүүлгийг явуулъя.

Төсөл санаачлагчтай холбогдуулж асуух асуулттай гишүүд байна уу?

-Алга байна.


Одоо хуулийн төслийн зарчмын зөрүүтэй санал гаргаж, үг хэлэх гишүүд байна уу?


-Саналтай гишүүд байгаа юм байна. Гишүүдийн гаргасан саналаар санал хураалгая.


Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийн талаарх зарчмын зөрүүтэй саналын томьёолол:

1.Төслийн 4 дүгээр зүйлийн 4.1 дэх хэсгийн “дараах” гэснийг “15-60 насны” гэж өөрчилж, төслөөс 4.1.1 дэх заалтыг хасах. Санал гаргасан Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

10 гишүүн орсноос 9 гишүүн зөвшөөрч, 90 хувийн саналаар санал дэмжигдлээ.

2.Төслийн 4 дүгээр зүйлийн 4.1.2 дахь заалтыг 4.2 дахь хэсэг болгон доор дурдсанаар өөрчлөн найруулах:


“4.2.Ерөнхий боловсролын сургууль, коллеж, их, дээд сургуулийн өдрийн ангид суралцсан хугацаа малчнаар ажилласан жилд хамаарахгүй.” Санал гаргасан Улсын Их Хурлын гишүүн Н.Амарзаяа, С.Чинзориг.

Санал хураалгая.

10 гишүүн орсноос 9 гишүүн зөвшөөрч, 90 хувийн саналаар санал дэмжигдлээ.

3.Төслийн 4 дүгээр зүйлийн 4.1.3 дахь заалтыг 4.3 дахь хэсэг болгон доор дурдсанаар өөрчлөн найруулах:


“4.3.Малчин болон хувиараа хөдөлмөр эрхлэгчийн өөр ажил эрхэлсэн хугацаа малчин, хувиараа хөдөлмөр эрхэгчээр ажилласан хугацаанд хамаарахгүй.” Санал гаргасан Улсын Их Хурлын гишүүн Н.Амарзаяа, С.Чинзориг.

Санал хураалт.

70 хувийн саналаар санал дэмжигдлээ.

4.Төслийн 6 дугаар зүйлийн 6.2 дахь хэсгийн “тэтгэврийн” гэснийг “нийгмийн” гэж өөрчлөх. Санал гаргасан  Улсын Их Хурлын гишүүн С.Чинзориг, Ё.Баатарбилэг, М.Билэгт, Б.Саранчимэг.

Санал хураалт.

90 хувийн саналаар энэ санал дэмжигдлээ.

5.Төслийн 7 дугаар зүйлийн 7.1.2 дахь заалтыг доор дурдсанаар өөрчлөн найруулах:


“7.1.2.малчин, хувиараа хөдөлмөр эрхлэгчийн тухай түүний оршин сууж байсан болон оршин сууж байгаа сум, дүүргийн Засаг даргын тодорхойлолт;” Санал гаргасан  Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

-дэмжигдлээ.

6.Төслийн 7 дугаар зүйлийн 7.1.3 дахь заалтыг доор дурдсанаар өөрчлөн найруулах:


“7.1.3.иргэн малчин бол хуулийн үйлчлэлд хамаарах хугацааны мал тооллогын, хувиараа хөдөлмөр эрхлэгч бол Хувь хүний орлогын албан татвар төлөгчөөр бүртгүүлсэн баримт;” Санал гаргасан  Улсын Их Хурлын гишүүн Чинзориг, Баатарбилэг, Билэгт, Саранчимэг.

Санал хураалт.

90 хувийн саналаар дэмжигдлээ.

7.Төслийн 8 дугаар зүйлийг энэ хуулийг 2017 оны 1 сарын 1-ээс эхлэн дагаж мөрдөх гэж өөрчлөх. Санал гаргасан Улсын Их Хурлын гишүүн Тогтохсүрэн гэж байна.

-Энэ дээр та нэг тайлбар өгчих үү?


Чинзориг гишүүний микрофоныг.


С.Чинзориг: -Нийгмийн даатгалын сангаас олгох тэтгэвэр, тэтгэмжтэй холбоотой асуудлаа 2018 оноос гэж байгаа шүү дээ. Одоо 2017 оны 1 сарын 1-ээс хийгдэж байгаа чинь малчин болоод хувиараа хөдөлмөрлөгчийн нийгмийн даатгалын шимтгэлийг нэг удаа нөхөн төлүүлэх хуулийг 2017 оны 1 сарын 1-ээс гэж байгаа юм. Тэгэхээр энэ бол тэтгэвэр, тэтгэмжтэй холбоотой юман дээр өөрчлөлт гарахгүй байх гэж тооцож байгаа. Өөрсдөө ажилласан жилээ л нөхөн тооцуулах, шимтгэлээ төлөх, Засгийн газар нь энэ хуулийн дагуу журмаа гаргах, шимтгэлээ нөхөн төлөх энэ ажлыг л эхлүүлье гэсэн ийм санаагаар. Яг тэтгэвэр, тэтгэмжтэй холбоотой, нэмэгдэлтэй холбоотой асуудал үүсэхгүй гэж би тооцоод байгаа юм.

Л.Энх-Амгалан:  -Ажлын дэд хэсгийн тайлбарыг сонсоодохъё. Мөнхзул, Батжаргал, Өнөрбаяр гээд гурван ажлын хэсэг байгаа шүү дээ.

-Мөнхзулын байр суурийг сонсъё, дараа нь Төрийн нарийн бичгийн даргын байр суурийг сонсоодохъё.


Л.Мөнхзул:  -Гишүүн шимтгэл нөхөн төлөх үйл ажиллагаагаа энэ ондоо багтаагаад явуулчихъя, 2017 оноос. Шимтгэл нөхөн төлөхтэй холбогдолтой нэмэгдэх заалтуудаа дараа нь гэж ойлгож болох уу? Хэрвээ тэгэх юм бол шимтгэл төлөх хэсэг нь 2017 оноос, материалаа бүрдүүлэх, бүртгэх үйл ажиллагаа нь 2017 ондоо явагдаад нөхөн тооцуулсан иргэдэд тэтгэвэр нь нэмэгдэх холбоотой зүйл нь дараа оноосоо хэрэгжинэ гэж тайлбараас ойлголоо. Тэгэх юм бол томьёоллын хувд харин хууль зүйн талаасаа зардал гэсэн нь 2018 оноос гэж давхар орох ёстой юу, өөр зүйл, заалт дээр. Тэрийг би сайн мэдэхгүй байна. Жишээлбэл, 2017 оны 3 сард 60 нас хүрсэн хүн 1 сардаа багтаагаад нөхүүлчихвэл 3 сараас тэтгэврийг нь олгох уу, яах вэ гэсэн асуудал байгаа л даа. Хэрвээ олгоно гэвэл энэ томьёоллоороо явна, тэтгэврийг нь олгохгүй 2018 оноосоо явна гэвэл тэтгэвэр олголттой холбоотой заалт дээрээ сүүлийн хэсэгт нь хугацааг нь өөрөөр тавих томьёоллоор явах уу, яах вэ гэсэн л.

Л.Энх-Амгалан:  -Энэ чинь тодорхой байх ёстой шүү дээ. Тэгэхээр ямар томьёоллоор санал хураалгах вэ?

Тэгвэл 2018 оноос гэе, та татчихвал яасан юм бэ? Энэ чинь үүнийгээ дагасан бас нэг юунууд гараад ирж байгаа юм байна шүү дээ. Одоо энэ хууль чинь хэлэлцэгдээд 2017 ондоо энэ хууль чинь батлагдана шүү дээ, 2018 оныхоо 1 дүгээр улиралд батлагдана шүү дээ. Хэрэгжих хугацаа нь угаасаа 2018 оны 1 сарын 1-ээс учраас хэдхэн сарын асуудал байхгүй юу.

-Чинзориг гишүүний микрофоныг.

С.Чинзориг: -Засгийн газар энэ хууль гарвал тодорхой журам гаргахаар хуульд орж байгаа шүү дээ. Тэгэхээр 1 сарын 1-ээс Засгийн газар шуурхай журам гаргаад үүнийг хэрэгжүүлчихнэ гэдэгт би итгэхгүй байна л даа. Эрүүл мэндийн даатгалын хууль хэрэгжээд хагас жилийн өмнө батлагдаад хэрэгжиж байгаа хууль одоогоор журмууд нь гараагүй байгааг сая Эрүүл мэндийн сайд яриад л байна. Тэгэхээр би бол 2017 оны 1 сарын 1-ээс гээд байж байхад нэг их хүндрэлтэй асуудлууд гарахгүй. Засгийн газар журмаа гаргана, тэгсээр байтал хагас жил болно. Тэгж байтал бэлтгэл ажил хангаад явж байтал, шимтгэлээ төлж байтал он гараад явчихна л даа.

Одоо бол хэрвээ тийм асуудал үүсвэл 4000-хан хүн дээр л асуудал үүсвэл үүснэ. Мөнхзул ярьж байгаа шиг. Одоо нийгмийн даатгалын шимтгэл төлж байгаа 4000 хүн л байгаа шүү дээ, малчид болон хувиараа ажил эрхлэгчид. Эд нар бол 20 жил хүрсэн бол 20 жилээр явна, 20 жил хүрээгүй, хувь тэнцүүлсэн тэтгэвэр авч байгаа хүмүүс дээр нь хувь тэнцүүлсэн тэтгэврээсээ бүрэн тэтгэвэр рүү шилжиж орох цөөхөн хүн дээр асуудал үүсвэл үүсэх байх. Тэрнээс, ерөөсөө 200 мянга, 300 мянган малчид болоод хувиараа эрхлэгчид чинь бүгдээрээ шимтгэлээ төлөх тийм олон хүн 2017 онд нэг их ороод ирэхгүй байх гэж би бодоод байна л даа.

Л.Энх-Амгалан:  -Чинзориг гишүүн ээ, энэ 8 дугаар зүйл чинь яг энэ хуулийг бүхэл бүтэн хуулийн хэрэгжилттэй холбоотой заалт байгаад байгаа юм. Тэгэхээр бид нар яг ингээд санал хураалгачих юм бол энэ хууль чинь 2017 оныхоо 1 сарын 1-ээс хэрэгжээд эхэлнэ л гэсэн хууль бид нар баталчих юм байна. Тэгэхээр яг Төсвийн хууль батлагдчихсан, үүнтэй холбоотойгоор энэ чинь ямар ч бололцоогүй юм байна шүү дээ. Хэрэв та тийм олон малчин бэлтгэл ажилдаа хамрагдаж чадахгүй гэж байгаа бол та анх өөрийнхөө санаачилсан хугацаагаараа л 2018 оны 1 сарын 1-ээс бүх хуульдаа зохицуулаад. Эд нар чинь бас бэлтгэл ажил нэлээн хангах ёстой шүү дээ, тийм ээ. Та хууль санаачлагчийн хувьд болно шүү дээ.

Эсвэл санал хураалгачихъя.


-Мөнхзул, тийм томьёоллоор болж байна уу?


Л.Мөнхзул: -Хуулийг юу яагаад байгаа юм биш л дээ, Чинзориг сайд аа. Гол асуудал нь хувиараа малчдаас гадна хөдөлмөр эрхлэгч давхар явж байгаа болохоор 20-н хэдэн мянган хүн шинээр тэтгэвэр тогтоолгож байгаагийн бараг нийт дүнгээрээ 4-өөс илүү гарчхаад байна, 4 мянгаар. Тэгэхээр оны эцэст харин төсөв дутчихвал төсвийнхөө чинь дутсан хэмжээгээр нь төсөв нөхөж өгөх болов уу, яах бол гэдэг байдлаар тэгээд байгаа юм л даа. Хаашдаа тэтгэврээ нэмэхгүй гэж байгаа бол Энх-Амгалан даргын хэлсэн шиг Засгийн газар журам боловсруулах, шимтгэлийг нөхөн хэсгүүдийг 2017 оноос гээд томьёоллоо л өөрчилчхөж болохгүй юм уу гэж байгаа юм. Тэгэхгүй болохоор оны эцэст Сангийн яам манайхаар тодотголоор мөнгө тавьж өгөхгүй байх гэсэн юм байгаад байна л даа. Тийм томьёоллоор л орчихвол гээд байгаа юм л даа.

Л.Энх-Амгалан:  -Ганц малчнаас гадна хувиараа хөдөлмөр эрхлэгч гэж орж байгаа учраас тэр дээр хүндрэл гарах нөхцөл байдал үүсчихээд байгаа юм байна л даа.

Чинзориг гишүүн ээ, 2018 оны 1 сарын 1-ээс таны санаачилснаар нь явуулчихъя л даа. Одоо эд нар чинь ганц малчны асуудал биш хувиараа хөдөлмөр эрхлэгч олон хүмүүсийн асуудал гараад ирж байгаа байхгүй юу. 

Тэгвэл цөмөөрөө санал хураалгаад л гишүүд дэмжихгүй байж болно шүү дээ.

-Татчих уу?

Энэ саналын төсөл татагдаж байгаа юм байна.

Санал дүгнэлтийг илтгэл гишүүнийг Билэгт гишүүнээр томиллоо.

Дараагийн асуудал.

Дөрөв.Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох тухай хуулийн төсөл.

Боловсролын яамныхан, Батсуурь сайд.

Хууль санаачлагчаас асуух асуулттай гишүүд нэрсээ өгье.

-Гантулга гишүүнээр тасаллаа.

Гантулга гишүүн.

Д.Гантулга:  -Сайд ороод ирчихсэн байгаа учраас би яг энэ үндсэн хуулийн өөрчлөлтөөс гадна яг энэ хууль өөрчлөгдөөд тэгээд сургуулийн удирдлагууд томилогдоод явна гэж ингэж ойлгож байгаа. Шинэ сургуулийн удирдлагууд томилогдоод эхлэхээр МУИС-иас эхлээд бөөн асуудал үүсдэг юм л даа. Өнгөрсөн дөрвөн жилийн хугацаанд багш нарынх нь 80 хувь нь захирлынхаа эсрэг гарын үсэг зурчхаад тэгээд сууж байсан. Тэгээд багш нар нь жагсаад, оюутнууд нь жагсаад, яаман дээрээ очоод, тэгээд манай намын бүлэг бас манай холбоо хамтарч уулзалтууд зохион байгуулж байгаад сүүлдээ сайдыг нь шахаж байж, захирлыг нь солиод. Тэгээд одоо шинэ очсон захирлаа бас дахиад хүлээж авдаггүй, багш нар нь нөгөө талдаа гарчихсан сууж байгаа иймэрхүү л нөхцөл байдалтай. Бусад сургуулиуд бараг төстэй. Хүмүүсийн дунд нэлээн эмзэглэл байгаа. Одоо баахан улс төр оруулаад Ардын нам сургуулиудаа дахиад бужигнуулж эхлэх нь ээ гэсэн ийм хандлага бас байна. Тийм учраас томилгоогоо нэлээн ул суурьтай хийхийг хичээгээрэй гэж нэг хүсээд.

Хоёр нь, их, дээд сургууль дээр явж байгаа боловсролын баахан өөрчлөлтүүд яваад. 1, 2 дугаар курсийн оюутнуудыг ямар ч мэргэжлийн чиг баримжаа байхгүй ерөнхий эрдмийн хичээлд нийтээр нь хамруулаад анги, бүлэг гэж байхгүй болгоод завааруулаад хаячихсан л даа. 12 жилийн сургуульд чинь бид нар сүүлийн 11, 12 дугаар ангид бас л ерөнхий эрдмийн хичээл бараг үзээд яваад байгаа шүү дээ, ерөнхий боловсролынхон. Тэгээд их, дээд сургуульд орж ирээд дахиад нэг, хоёр жил нь дахиад ерөнхий эрдмийн хичээл үзээд, 3, 4 дүгээр курстээ мэргэжлийн хичээл үзнэ гэсэн тодотголтой боловч тэгээд 4 дүгээр курсээсээ бараг дадлага диплом гэж явж байгаад ингээд ганц 3 дугаар курстээ л мэргэжлийн хичээл үзээд байгаа юм шиг ийм ойлголт руу явж байна.

Сүүлдээ энэ чинь дээд боловсролын чанарын асуудал муудаад байна, их, дээд сургууль төгсөж байгаа нөхдүүд чинь ажил, хичээл дээрээ гологдоод байна гээд байгаа. Энэ яриа яваад байхад боловсролын энэ өөрчлөлт зөв байсан юм уу? Энэ жишээлбэл, өөрчлөгдөх үү? Сургуулийн удирдлагууд шинэчлэгдсэнээрээ энэ зохион байгуулалт, менежмент нь өөр болох уу гэдэг асуулт асуугаад дараа нь санал дээрээ саналаа хэлье.

Л.Энх-Амгалан:  -
Ажлын хэсгийг танилцуулъя. Батсуурь сайд, Боловсролын бодлогын газрын дарга Эрдэнэчимэг, Хяналт, шинжилгээ, үнэлгээ, дотоод аудитын газрын дарга Энхболд, хуулийн хэлтсийн дарга Чулуунбаатар, Дээд боловсролын хэлтсийн дарга Амаржаргалан.

-Батсуурь сайдын микрофоныг, 2 дугаар микрофон.

Ж.Батсуурь:  -Та бүгдэд энэ өдрийн мэндийг дахин дэвшүүлье. Эрхэм гишүүн Гантулга таны асуултад хариулъя. Таны МУИС дээр болсон үйл явц, одоогийн байгаа нөхцөл байдал бол бүгд үнэн. Тиймэрхүү асуудлууд бол байгаа. Харин бусад төрийн өмчтэй их, дээд сургуулиуд дээр удирдлагаа томилж чадахгүй нөхцөл байдал хүндэрсэн тийм асуудал байхгүй. МУИС дээр байгаа. МУИС-ийн багш хэд хэдэн групп багш нарын, хамт олны төлөөлөл гээд маш олон хүмүүс бичгээр, мөн өөрсдөө ирж уулзаж сургууль дээрээ болж байгаа нөхцөл байдлын талаар бидэнд танилцуулсан. МУИС-ийн тэр сургалтын үйл явц, сургуулиудынхаа дотоод бүтэц зэргийг нэлээн өвөрмөцөөр өөрчилчихсөн тийм юмнууд бол байгаа. Үүнийг зайлшгүй эргэж дахиж харж үзэх шаардлагатай.

2016 оны 4 дүгээр сарын 14-нд Боловсролын тухай хууль, Дээд боловсролын тухай хууль, энэ бүх хуулиудад нэлээн томоохон өөрчлөлтүүд оруулаад тэгээд одоо тэр өөрчлөлтийнхөө дараа их, дээд сургуулийн төрийн өмчийн төлөөлөл, төлөөлөн удирдах зөвлөл зэргийг байгуулахад алдаа гараад тэгээд төлөөлөн удирдах зөвлөлөө байгуулж чадаагүй байгаад байгаа юм. Тийм учраас энд яаралтай хоёр, гурван заалт дээр нь өөрчлөлт оруулаад Боловсролын тухай хууль, Дээд боловсролын тухай хууль хоёр хоорондоо зөрчилдөөд тэгээд төр өөрийнхөө 100 хувийн өмчтэй, тэгээд ашгийн төлөө байгууллага, төлбөртэй үйлчилгээ явуулдаг их, дээд сургуулийнхаа төлөөлөн удирдах зөвлөлийг байгуулж чадахгүй тийм нөхцөл байдал үүссэн юм. Төлөөлөн удирдах зөвлөлийг оны өмнө байгуулж ирэх оны төсөв, төлөвлөгөө зэргийг хэлэлцэх ийм зайлшгүй шаардлага гарсан учраас бид жаахан яаралтай өөрчлөлт оруулчихъя гээд. Түүнээс 2017 он, саяын Хууль тогтоомжийг боловсронгуй болгох үндсэн чиглэлд бид Боловсролын тухай хууль, бусад боловсролын хуулиудыг өөрчлөлт оруулахаар ажиллаж байгаа.

Тийм учраас энийг иж бүрнээр нь оруулж ирнэ. Энэ төрийнхөө төлөөллийг төлөөлөн удирдах зөвлөлөө байгуулснаар бүх их, дээд сургуулийн удирдлагуудыг өөрчилнө, солино, дахиад энэ нам бужигнуулах гэж байна гэдэг яриа бол болъё гэсэн сонирхолтой хүмүүс нь тийм яриа хөөрөө гаргаад байдаг юм уу, би бол бас тэгж бодохгүй л байна. МУИС-ийн хувьд бол одоогийн байгаа удирдлага ч гэсэн хууль зөрчигдөж томилогдсон хүчин төгөлдөр биш гэдэг маргаан шүүхийн шийдвэр хүртэл гарчихсан ийм нөхцөл байдалтай байгаа. Тэгэхээр төлөөлөн удирдах зөвлөлийг байгуулахаар МУИС-ийн хувьд зайлшгүй энэ асуудлыг дахиж авч үзэхээс өөр арга байхгүй. Удирдах зөвлөл зэргээ бүрэн бүтэн байгуулж чадаагүй, удирдах зөвлөлөөрөө сургуулийнхаа асуудлуудыг хэлэлцэж шийдвэр гаргаж чадаагүй, бужигнаад ингээд байгаад байгаа учраас энийг хуульд нийцүүлж үйл ажиллагааг нь жигдрүүлэх зайлшгүй шаардлага байгаа. Таны хэлсэн бүх асуудлууд бол үнэн.

Их, дээд сургуулиудад ер нь 1, 2 дугаар курст ерөнхий эрдмийн хичээлүүд ороод байна гэж ярьж байна. Энэ бол Бүрэн дунд боловсролын тогтолцоо 12 жилтэй болсон. Энэ бол дэлхийн улс орнуудын 80 гаруй хувь нь 12 жилийн тогтолцоонд бүрэн шилжсэн, бүрэн дунд боловсрол олгож байгаа. Харин Дээд боловсрол гэдэг бол мэргэжлээсээ гадна дээд боловсрол гэж үзэх шаардлагатай хөтөлбөрийнхөө дагуу ерөнхий эрдмийн гэж нэрлэнэ үү, тэр хичээлүүдийг зайлшгүй үзэх шаардлагатай. Харин их, дээд сургуулиуд таван жил суралцдаг байсан бол сургалтынхаа хөтөлбөр зэргийг жаахан богиносгоод дөрвөн жилтэй болгоод, үйлдвэрлэлийн дадлага энэ тэрийг хийх тийм цаггүй болгож нэлээн хурдавчилсан байдлаар хөтөлбөрүүдээ өөрчилчихсөн ийм юм байгаад байгаа учраас инженерүүд маань үйлдвэрлэл дээр очоод төмөр зам ч гэдэг юм уу, зарим байгууллагууд шууд засварчнаас нь эхлүүлдэг, дадлагыг нь эхэлж хийлгэдэг, төгсөөд очсон ч гэсэн. Зарим байгууллагууд шууд инженерийн мест дээр ажиллуулдаг учраас дадлага, туршлагагүй байна гэдэг асуудал их яригддаг. 

Бид цаашдаа их, дээд сургуулиудынхаа үр дүнд суурилсан судалгааны их сургууль болгох гээд бас хөтөлбөрт нь тодорхой хэмжээний агуулгын өөрчлөлт хийх ийм шаардлагууд зарим сургуулиуд дээр зайлшгүй байгаад байгаа. Тантай санал нэг байна.

Л.Энх-Амгалан:  -Баатарбилэг гишүүн.

Ё.Баатарбилэг:  -Боловсролын тухай хуульд нэмэлт, өөрчлөлт оруулах тухай хууль, Дээд боловсролын тухай хуулийн зарим зүйлийг хүчингүй болсонд тооцох тухай энэ хоёр хуулийн төсөл дээр өргөн баригдсан хуулийн төсөл дээр дагаж мөрдөх он, сар тодорхойгүй байгаад байна. Хэдэн оны хэдэн сарын хэднээс дагаж мөрдөнө гэсэн санал өргөн барьсан субъект юу гэж үзэж байгаа вэ?

Л.Энх-Амгалан:  -Батсуурь сайд.

Ж.Батсуурь: -Баатарбилэг гишүүний асуултад хариулъя. Бид бол батлагдсан өдрөөс нь гэдэг ийм саналаар оруулж байгаа юм.

Л.Энх-Амгалан:  -Гишүүд асуулт асуулаа.

Одоо зарчмын зөрүүтэй саналтай гишүүдийн саналаар санал хураалгая.


Улсын Их Хурлын гишүүн Баатарбилэгийн гаргасан санал байгаа. Боловсролын тухай хуульд нэмэлт, өөрчлөлт оруулах тухай хуулийн төслийн талаарх Нийгмийн бодлого, боловсрол, соёл, шинжлэх ухааны байнгын хорооны зарчмын зөрүүтэй саналын томьёолол, Баатарбилэг гишүүний саналын томьёолол.

1.Төслийн 2 дугаар зүйлийг Боловсролын тухай хуулийн 28 дугаар зүйлийн 28.1.19 дэх заалттай нийцүүлэх, мөн тус хуулийн 36 дугаар зүйлийн 36.11 дэх хэсгийн заалтын дугаарыг өөрчлөх саналыг хуулийн төсөлд тус тус орхигдуулсныг нэмж төслийн 3 дугаар зүйлийг дор дурдсанаар өөрчлөн найруулах:

3.Боловсролын тухай хуулийн 28 дугаар зүйлийн 28.1.12 дахь заалтын олон улсын хөтөлбөрийн сургалттай ерөнхий боловсролын сургууль гэсний өмнөх төрийн өмчит гэснийг төрийн өмчийн гэж, 36 дугаар зүйлийн 36.5-36.11 дэх хэсгийн дугаарыг 36.6-36.12 гэж, 36.11 дэх хэсгийн 36.11.1-36.11.6 дахь заалтын дугаарыг 36.12.1-36.12.6 гэж, 36.12 дахь хэсгийн дугаарыг 36.13 гэж, 36.13 дахь хэсгийн дугаарыг 36.15 гэж тус тус өөрчилсүгэй гэсэн.

Энэ хуулийнхаа заалтуудтай л нийцүүлж байгаа юм байна. Орхигдуулсан томьёоллуудыг нь. 

Ингээд энэ дээр санал хураалгая.

90 хувиар энэ санал дэмжигдлээ.

Санал, дүгнэлт илтгэх гишүүнээр Ундраа гишүүн уншъя.

Боловсролын тухай хуульд нэмэлт, өөрчлөлт оруулах тухай болон Дээд боловсролын тухай хуулийн зарим зүйлийг хүчингүй болсонд тооцох хуулийн эхний хэлэлцүүлгийг хийж дууслаа.

Дараагийн асуудалдаа оръё.


Тав.“Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын 2012 оны 10 дугаар сарын 24-ний өдрийн 50 дугаар тогтоолд өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулна.

Энэ хоёрдугаар хэлэлцүүлэг учраас танилцуулгагүйгээр тогтоол санаачлагчаас асуулт асуугаад л явах юм байна.

Улсын Их Хурлын тогтоолын төсөлтэй холбогдуулж асуух асуулттай гишүүд байна уу?

Нийгмийн даатгалын үндэсний зөвлөлийн бүрэлдэхүүнийг. Гурван яам байгаа шүү дээ, Сангийн яам, Хууль зүйн яам, Хөдөлмөр, нийгмийн хамгааллын яам гэсэн гурван яамыг л шинээр оруулж байгаа юм.

-Чинзориг гишүүнээр тасаллаа.

С.Чинзориг:  -Хоёр асуулт байна. Яамнаас хүн байгаа юм уу? Өнөрөө дарга суухгүй яагаад байна. Ажлын хэсгээ дарга танилцуулахгүй, ямар хүмүүс байгаа юм бэ? Би лав таних хүн алга, Өнөрөөгөөс өөр хүн алга, энэ хаанахын хүмүүс юм бэ?

-Ажлын хэсгийг танилцуулаач, ямар хүмүүс байгаа вэ?

Л.Энх-Амгалан:  -Төрийн нарийн бичгийн дарга Өнөрбаяр, сайдын зөвлөх Тэлмэн, ажлын албаны дарга Болормаа, Бодлого төлөвлөлтийн газрын дарга Мөнхзул.

С.Чинзориг:  -Өнөрөө дарга аа, хоёр асуулт байна. Засгийн газрын төлөөлөл өмнө нь Хууль зүйн яам, Сангийн яам, Нийгмийн хамгаалал, хөдөлмөрийн яам гээд ингээд яваад байсан жишиг л дээ. Би үүнийг ажил хэрэгч, үр дүнтэй болгохын тулд ер нь сайд нар байх хир зохимжтой юм бэ дээ? Одоо эдийн засгийн хүндрэл гээд ийм хүнд үед Сангийн сайд яг нийгмийн даатгалын үндэсний зөвлөл дээр чинь очоод хуралд суугаад байх уу, үгүй юу? Тэрний оронд ажил хэрэгч ажлын хүмүүс нь Төрийн нарийн бичгийн дарга нарыг нь оруулаагүй юм уу гэсэн нэг асуудал байгаа юм.

Хоёр дахь асуудал, би Засгийн газрын төлөөлөл дотор Хууль зүй, дотоод хэргийн сайд заавал байх шаардлагагүй гэж үзээд байгаа юм. Та юу гэж үзэж байна вэ? Хууль зүй, дотоод хэргийн сайдын оронд Эрүүл мэндийн сайдыг оруулчихмаар байгаа юм. Нийгмийн даатгалын таван сангийн чинь нэг нь Эрүүл мэндийн даатгалын сан гээд байж байна. Эрүүл мэндийн даатгалын сангийн хэрэглэгч нь, худалдан авагч нь Эрүүл мэндийн яам, Эрүүл мэндийн сайд. Эрүүл мэндийн сайдыг наанаа оруулбал харин нийгмийн даатгалын сангийн үйл ажиллагаанд Эрүүл мэндийн яамны оролцох оролцоо нь нэмэгдэнэ, эрүүл мэндийн тусламж, үйлчилгээг чанартай болгох, хүртээмжтэй болгох, тэгээд эрүүл мэндийнхээ даатгалтай холбох энэ ажил чинь илүү уялдах юм биш биз дээ?

Ер нь олон жилийн практикаар Эрүүл мэндийн сайд нийгмийн даатгалын үндэсний зөвлөлийн гадна явж байснаасаа шалтгаалаад эрүүл мэндийн даатгалын асуудал үндсэндээ эрүүл мэндийн үйлчилгээ, чанар хүртээмж, үр дүнтэйгээ уялдахгүй явж байгаа маш их үг хэл яваад байгаа юм. Хууль зүй, дотоод хэргийн сайд наана чинь байгаад танай хуралд нэг х очиж суух ч үгүй. Хоёрдугаарт, нийгмийн даатгалын үндэсний зөвлөлд Хууль зүйн сайд байгаад ач холбогдол багатай гэж би бодож байгаа юм. Тийм учраас Эрүүл мэндийн сайдыг оруулах боломж байна уу гэсэн нэг асуулт.

Гурав дахь асуудал нь, ажил олгогч даатгуулагчдыг төлөөлсөн төлөөлөл дотор би бол Сүхбаатар даргыг орох юм бол хувь хүнийх нь хувьд дэмжиж байна. Нийгмийн даатгалын байгууллагад олон жил ажилласан, сайн муу бүх юмыг нь.

Л.Энх-Амгалан:  -Чинзориг гишүүн ээ, эхнийх нь Их Хурлын тогтоолтой холбоотой асуудал.

С.Чинзориг:  -Тусдаа явах уу?

Л.Энх-Амгалан:  -Тусдаа.

С.Чинзориг:  -Тэгвэл эхний хоёр асуултын хариу авъя.

Л.Энх-Амгалан:  -Өнөрбаяр дарга.

Г.Өнөрбаяр: -Чинзориг гишүүний асуултад хариулъя. Ер нь сайд нар бол 2012 оноос хойш үндсэндээ нийгмийн даатгалын үндэсний зөвлөлд байж ирсэн. Тэр жишгийнхээ дагуу явж байгаа. Төсвийн ерөнхийлөн захирагчийн үүрэг хариуцлагын хувьд, мөн нийгмийн даатгалын үндэсний зөвлөл маань төсөв, санхүүжилттэй холбоотой асуудал яригддаг учраас сайд нар зайлшгүй байх ёстой гэж үзэж байгаа юм.

Хууль зүйн сайдын хувьд манайх эрүүл мэнд, нийгмийн даатгал бол шимтгэл, авлагатай холбоотой хуулийн олон зохицуулалтууд энэ асуудал дээр яригддаг учраас Хууль зүй, дотоод хэргийн сайд зайлшгүй байх ёстой гэж бид нар үзэж ирсэн. Харин Эрүүл мэндийн сайд бол Эрүүл мэндийн даатгалын хуулиар бол эрүүл мэндийн даатгалын үндэсний зөвлөлд бас орж байгаа. Тийм учраас өөрөөр хэлбэл, Эрүүл мэндийн сайд эрүүл мэндийн даатгалын үндэсний зөвлөлийн асуудлаа бас хариуцаад ингээд явна гэсэн ийм байр суурьтай байгаа. Анхаарал тавьсанд баярлалаа.

Л.Энх-Амгалан:  -Билэгт гишүүн.

М.Билэгт:  -Өнөрбаяр даргаас асууя. Ер нь эрүүл мэндийн салбарын чанар, үйлчилгээ бол эрүүл мэндийн даатгалын байгууллагаас их хамаарах юм гэж харагдаад байгаа. Яагаад гэвэл эрүүл мэндийн даатгалыг зөв зохистой, зарцуулалтыг боловсронгуй болгоогүйгээс болгоогүйгээс болж чанартай үйлчилгээнд өгөх тэр ажил, үйлчилгээнд өгөх тэр нөхцөлийг бүрдүүлээгүйгээс болж эрүүл мэндийн салбар сүүлийн 20-н хэдэн жил хөгжөөгүй хамгийн уналттай салбар болчхоод байна. Тэгэхээр эрүүл мэндийн салбарыг иргэдэд чанартай үйлчилгээ өгдөг болгоход хамгийн түрүүнд нийгмийн даатгалын байгууллагын тогтолцоо л хамгийн чухал юм шиг байна гэж бодогддог юм. Ер нь нийгмийн даатгалын байгууллага даатгуулагчийнхаа эрх ашгийг хамгаалах талаар сүүлийн үед улам боловсронгуй болгох талаар ямар бодлого баримталж байгаа вэ гэдгийг нэгдүгээрт хэлмээр байна. 

Хоёрдугаарт болохоор, Эрүүл мэндийн яам бол одоо нэгэнт төв, гуравдугаар зэрэглэлийнхээ эмнэлгүүдийнхээ дарга нарыг тэд нар томилоод байгаа л даа. Уг нь Эрүүл мэндийн яам чинь өөрөө бүтээгдэхүүнээ борлуулж байгаа хэсэг нь байхгүй юу, Эрүүл мэндийн яам бол. Тэгэхээр Эрүүл мэндийн яам өөрөө бүтээгдэхүүнээ борлуулах гэж байгаа мөртлөө тэр нь чанартай ч бай, чанаргүй ч бай эрүүл мэндийн даатгалынхаа хуваарилалт хийдэг тэр удирдлага, бүтцэд орчхоод тэндээс ингээд даатгуулагчдын энэ санхүүжилтийг багц, багцаар нь аваад байж болохгүй л болчхоод байгаа байхгүй юу. Үүнийг л салгаж өгөх, энэ тал дээр л тодорхой анхаарал тавимаар байдаг юм л даа. Тэгэхээр энэ дээр юу гэж боддог вэ? Даатгуулагчийн эрх ашгийг хамгаалах талаар, мэдээллээр тэднийг хангах талаар ер нь ямар ажил хийгдэх гээд байгаа вэ гэж асууж байна.

Л.Энх-Амгалан:  -Өнөрбаяр дарга.

Г.Өнөрбаяр: -Билэгт гишүүний асуултад хариулъя. Нийгмийн даатгалын тогтолцоог сайжруулах, даатгуулагчийн эрх ашгийг хамгаалах ёстой гэдэг дээр санал нэг байна. Тийм учраас даатгуулагчийн эрх ашгийг хамгаалах чиглэлээр баримталж байгаа бодлого, энэ талаар бас манай яам тодорхой шинэчлэлийн бодлогуудыг хэрэгжүүлье гэж үзэж байгаа.

Эрүүл мэндийн даатгалын хувьд бол эрүүл мэндийн салбарын зардлын 25 хувийг үндсэндээ даатгалын сангаас гаргадаг. Одоо тэгж явж ирж байгаа. Эрүүл мэндийн сайдын багцад бол 650 тэрбум төгрөг байгаагийн 180 тэрбумыг эрүүл мэндийн даатгалын сангаас олгож байгаа. Үүний зарцуулалт дээр манай яам бол бас тодорхой хэмжээний хяналт тавьдаг. Гэхдээ сум, дүүрэг буюу анхан шат руугаа явахдаа энэ мөнгөний зарцуулалт бол харьцангуй сул байгаа. Тийм учраас өөрөөр хэлбэл, энэ мөнгөний зарцуулалт дээр илүү сайн хяналт тавих, зарцуулалтын талаарх тайлан мэдээллийг даатгуулагчид тухайн цаг үед нь өгөх ёстой гэсэн ийм тодорхой байр сууриудыг бид нар бас баримталж байна. Ер нь цаашдаа ялангуяа эрүүл мэндийн даатгалын тогтолцоог боловсронгуй болгох гэдэг дээр санал нэг байна.

Л.Энх-Амгалан:  -Энэ дээр Мөнхзул дарга дахиад нэмэлт тайлбар хэлчхээч. Эрүүл мэндийн даатгалын сангийн зарцуулалттай холбоотой яриад байна шүү дээ.

Л.Мөнхзул:  -Билэгт гишүүн бол маш зүйтэй асуудал хөндлөө. Эрүүл мэндийн тусламж, үйлчилгээний чанар дээр тасралтгүй хяналт тавих үйл ажиллагаа бол эрүүл мэндийн даатгалын байгууллагын үндсэн үүрэг, функц байх ёстой. Харамсалтай нь эрүүл мэндийн салбарын нийт зардал маань олон төрлийн эх үүсвэрээс явж байгаа. Ихэнх нь улсын төсвөөс эх үүсвэр явж байгаа. Энэ нь тодорхой хэмжээний тусламж, үйлчилгээний чанарын хяналтгүй, эмнэлгүүдэд шуулд төсвийн зүйл анги болгоод өгчихдөг. Харин эрүүл мэндийн даатгалын сангаас орж байгаа тэр мөнгө маань бага хувийг эзлээд байгаа учраас яг тэр мөнгөнийхөө тухайд бид  нар тусламж, үйлчилгээний хяналт тавьж байгаа юм.

Хууль дээр бол тусламж, үйлчилгээний чанарын хяналтын нэгжтэй байхаар оруулж өгсөн. Энэ хүрээнд бол эрүүл мэндийн даатгалын газар нэгж байгуулагдсан. Цаашдаа энэ нэгж маань улсын хэмжээнд 1000 гаруй нэгжийг хянах хэрэгтэй байгаа юм. 500 гаруй эмийн сан, дээрээс нь улсын болон хувийн эмнэлгүүд гээд. Эдгээрт хүрч ажиллахын тулд хөндлөнгийн хяналт, чанарыг тасралтгүй дээшлүүлэх гээд мэргэжлийн хувьд сайжрах хэрэгтэй байгаа юм. Ер нь цаашдаа энэ байгууллага маань бие даасан байдалтай энэ чиглэлээ хөгжүүлээд ажиллах нь зүйтэй. Ийм чиглэлүүд бас тодорхой болоод Засгийн газрын үйл ажиллагааны мөрийн хөтөлбөрт бас энэ заалт орчихсон, манай яам тодорхой хэмжээнд ажлаа эхлүүлээд ажиллаж байгаа.

Л.Энх-Амгалан:  -Билэгт гишүүн тодруулъя.

М.Билэгт:  -Нэг хэсэг бас тодорхой хэмжээнд юу явж байсан санагдах юм, даатгуулагчийнхаа эрх ашгийг хамгаалахын тулд ижил мэргэжлийн эмчтэй холбодог, тэр зөвлөгөөг нь өгдөг тийм мэдээллийг авдаг цэг байгуулж эхэлж байсан санагдах юм. Гэхдээ үүнийг ажил болгоогүй байх. Өөрөөр хэлбэл, түрүү жилүүдэд 1111 гэсэн дугаар руу иргэд байнга ярьдаг байсан. Яг түүн шиг энд нэг хүн надад нурууны мэс засалд орохоор болчихлоо гээд тэрийг чөлөөтэй энэ утас руу, нийгмийн даатал руу утасдаад эднийх яг хэдэн эмч нартай гэрээ хийчихсэн, нөгөө эмчид нь тэр эмч дээр төдөн цагт очоод үзүүл гээд ийм нөхцөлийг бүрдүүлэх гэсэн чинь тэр мэс засал хийх шаардлагагүй юм байна, энэ бол.

Л.Энх-Амгалан:  -Мөнхзул.

Л.Мөнхзул:  -Яг зөв л дөө. Чанарын хяналтын үнэлгээг хэд хэдэн аргаар хийдэг. Түүний нэг нь ижил мэргэжилтний хөндлөнгийн үнэлгээ гээд өөрөөр хэлбэл, тухайн эрүүл мэндийн байгууллагаас үзүүлж байгаа тусламж үйлчилгээ зөв үү, буруу юу гэдгийг ойролцоо төрлийн ижил мэргэжилтэй эмнэлгийн байгууллагын эмч нараар хяналт хийлгүүлээд ингэдэг ийм аргачлал бол байгаа. Тэгээд манай даатгалын байгууллага өөрөө эмч нарын тоо цөөхөн, голдуу хяналтаар яваад ачаалал ихтэй байдаг. Ижил мэргэжилтнүүдийг гэрээтээр авч ажиллуулах ийм үйл явц явж байсан. Одоо энэ онд төсөв дээр мөнгө тавигдаагүй учраас төсвийн боломж маш бага байгаад байгаа. Энэ жил төсөв нэлээд хасагдсантай холбогдолтойгоор. Ер нь цаашид энэ аргачлалыг яаж байгаа.

Ижил мэргэжлийн хөндлөнгийн үнэлгээнээс гадна бид нар эмнэлгүүд дээр чанарын индикаторуудыг энэ жилээс нэвтрүүлж эхэлж байгаа. Эхний ээлжид 9 эмнэлэг дээр, энэ онд Улаанбаатар хотын эмнэлгүүд дээр нэвтрүүлэх гэж байгаа. Өөрөөр хэлбэл, гол, гол шаардлагатай тусламж үйлчилгээнүүдийг богино хугацаанд үзүүлж байгаа хэсгээр нь индикатор үзүүлэлтүүд гаргаж ирээд.

Л.Энх-Амгалан:  -Гишүүд асуулт үг хэллээ.

Одоо зарчмын зөрүүтэй саналуудаар санал хураалгая.

Чинзориг гишүүнээс зарчмын зөрүүтэй саналын томьёоллоор санал хураалгахаар нэг санал томьёолж байгаа юм байна.

Нийгмийн даатгалын үндэсний зөвлөлийн Засгийн газрын төлөөлөл гэсний дотор Засгийн газрыг төлөөлсөн гишүүнээр Хууль зүй, дотоод хэргийн сайд гэснийг Эрүүл мэндийн сайд гэж өөрчлөх. Үүгээр санал хураалт явуулъя.

70 хувийн саналаар энэ санал дэмжигдлээ.

Байнгын хорооны санал, дүгнэлтийг унших гишүүнээр Улсын Их Хурлын гишүүн Гантулга унших уу?

-Гантулга гишүүнийг томилъё.

Дараагийн асуудал.

Зургаа.Нийгмийн даатгалын үндэсний зөвлөлийн гишүүдийг чөлөөлөх, томилох тухай асуудал.

Дэгийн тухай хуулийг би уншъя. Улсын Их Хурлын дэгийн тухай хуулийн 45.6-д Байнгын хороо хуульд заасан дагуу албан тушаалд томилуулахаар нэр дэвшүүлэхдээ гишүүдээс санал болгосон нэр дэвшигч нэг бүрээр санал хураалт явуулж хуралдаанд оролцсон гишүүдийн олонхын саналаар нэр дэвшсэнд тооцно гэж заасны дагуу 8 хүний нэрийг дэвшүүлж байна. Энэ 8 хүн нээлттэй зарын дагуу материалаа Байнгын хороонд ирүүлсэн байгаа. Байнгын хороо эдгээр 8 хүнээс 4 хүнийг нийгмийн даатгалын үндэсний зөвлөлийн бүрэлдэхүүнд томилох ёстой. Ингээд энэ 8 хүнийг танилцуулъя.

Ажил олгогчийг төлөөлсөн гишүүнээр: 


1/Э.Оюунтэгш      -
Монголын Худалдаа, аж үйлдвэрийн танхимын ерөнхий 






нарийн бичгийн дарга; 


2/Н.Алгаа


-Мэргэшсэн хөдөлмөрийн аюулгүй байдал, эрүүл ахуйн 







мэргэжилтнүүдийн холбооны ерөнхийлөгч; 

3/Н.Тунгалаг

-Профессор, тэтгэвэрт байгаа юм байна.

Даатгуулагчийг төлөөлсөн гишүүнээр нэр дэвшиж байгаа 5 хүн нэр дэвшиж байгаа юм байна.

1/Сүхбаатар гуай
-Монголын ахмадын холбооны ерөнхийлөгч; 


2/Батзул


-Монголын даатгагчдын холбооны удирдах зөвлөлийн гишүүн; 
3/Батзориг


-Монголын боловсрол, шинжлэх ухаан, үйлдвэрчний 







холбооны чөлөөт холбооны дарга; 


4/Рагчаа


-Монголын тээвэр, холбоо, газрын тосны ажилтны 








үйлдвэрчний холбооны дарга; 


5/Тунгалаг 


-Тунгаамал төв төрийн бус байгууллагын удирдах зөвлөлийн гишүүн гэсэн энэ 8 хүн нэр дэвшихээр саналаа хүргүүлсэн байна, манай Байнгын хороонд.

Энэ хүмүүсийн намтрыг бүх гишүүдэд тараасан байгаа. Ингээд нэр дэвшигчдээс асуух асуулттай гишүүд байна уу? 

-Билэгт гишүүнээр тасаллаа.

Чинзориг гишүүн.

С.Чинзориг: -Хэнээс асуух вэ, Байнгын хорооноос асуух юм уу?

Л.Энх-Амгалан:  -Нэр дэвшигчдээс асуух юм байна.

С.Чинзориг:  -Нийгмийн даатгалын тухай хуулиараа нийгмийн даатгалын үндэсний зөвлөл бол Засгийн газар, ажил олгогч, даатгуулагчийн төлөөлөл байна гэсэн ийм хуультай л даа. Тэгээд одоо энд чинь даатгуулагч буюу ажилтны дийлэнхийн эрх ашгийг хамгаалсан байгууллага гээд үйлдвэрчний эвлэлийн байгууллага гэсэн үгтэй байдаг шиг санагдаад байх юм. Яг энэ хуулийн заалтыг та бүхэн маань хир хангаж байгаа вэ гэсэн ийм ерөнхий нэг асуулт л дунд нь асууя гэж бодож байна.

Л.Энх-Амгалан: -Даатгуулагчийг төлөөлж нэр дэвшиж байгаа 5 хүнээс асууж байгаа юм байна шүү. 

Сая Чинзориг гишүүний асуултыг ойлгосон, тийм ээ? Ингээд Сүхбаатар гуайгаас эхэлчихье. Тэгээд Батзул, Батзориг, Рагчаа, Тунгалаг энэ таван хүн товчхон, товчхон хариулъя.

Ц.Сүхбаатар: - Баярлалаа. Тэгэхээр нийгмийн даатгалын сангийн эзлэх хувийг аваад үзэхээр 255,6 мянган хүн тэтгэвэр авч байгаа юм, зөвхөн өндөр насны ахмадууд гэсэн үг. Тэгээд тэдэнд жилд 687,7 тэрбум төгрөгийн тэтгэвэр олгож байгаа. Заавал даатгалд 799 мянган хүн хамрагдаж байгаа. Энэ тооноос аваад үзэхээр нийт тэтгэвэр авагчдын 70,6 хувь нь ахмад настнууд. Нийт хөрөнгийн 74 хувийг тэр ахмад настнуудад өгч байгаа юм. Зөвхөн нийгмийн даатгалын сангийн шүү дээ.

Даатгуулагчийг төлөөлж яг өнөөдөр нийгмийн даатгалын шимтгэл төлж байгаа даатгуулагчдын 40 орчим хувь нь тэтгэвэрт гарсан хүмүүс шимтгэлээ төлөөд даатгуулаад явж байгаад тэтгэвэрт гарч байгаа шүү дээ. Тэгээд энэ зарцуулж байгаа хөрөнгө, энэ масс зарцуулалт нь бол тэтгэврийн даатгалын сан, нийгмийн даатгалын сан дээр байгаа юм. Тэгэхээр энд өмнө нь олон жил даатгалаа төлсөн даатгуулагчид, тэдний эрх ашиг энэ тэтгэврийн харилцаагаар яаж илэрч байгаа юм бэ, боломжтой хэмжээний тэтгэвэр авч байна уу, үгүй юу, зарцуулалт нь ямар байгаа юм бэ. Зориулалтын бус зүйлд зарцуулаад байгаа юм уу, үгүй юм уу, тэтгэврийг цаашдаа шинэчлэл хийхдээ, нэмэгдүүлэхдээ ямар бодлого баримтлах юм бэ. Энд  олон жил даатгуулж байсан ахмадуудын дуу хоолой л хэрэгтэй байгаа учраас Ахмадын холбооны удирдах зөвлөл хуралдаад ийм шийдвэр гаргасан.

Энд үйлдвэрчний эвлэлийн байгууллага гэсэн үг байх нь байдаг. Гэхдээ даатгуулагчийг төлөөлж аль олон масс даатгуулагчийн төлөөлсөн байгууллагыг үйлдвэрчний эвлэлтэй хамтраад ороход болохгүй юм гэсэн ийм үндэслэлээр манай Ахмадын холбооны удирдах зөвлөл энэ саналыг оруулсан гэж үзэж байгаа юм. Баярлалаа.

Л.Энх-Амгалан: -Батзул. Монголын даатгагчдын холбооны удирдах зөвлөлийн гишүүн.

-5 дугаар микрофон.

Т.Батзул: -Та бүхэнд энэ өдрийн мэндийг хүргэе. Миний бие гурван холбоог төлөөлж энд нэрээ дэвшүүлсэн байгаа. Нэгдүгээрт, Монголын даатгагчдын холбоо гэдэг нь даатгалын салбарт үйл ажиллагаа явуулж байгаа даатгалын компаниуд болон мөн даатгагчдын даатгалын зах зээлд мэргэжлийн үйл ажиллагаа, зөвлөгөө өгөх ийм үүрэг функцтэй төрийн бус байгууллага байгаа. Хоёрдугаарт нь, албан журмын даатгуулагчдын эрх ашгийг хамгаалах холбоо бас ажилладаг. Энэ холбоо маань байгуулагдаад удаагүй. Энэ холбооны хоёр функц нь албан журмаар хийгдэж байгаа нэг зүйл нь нийгмийн даатгал болон хуулиар төлж буй энэ даатгал. Мөн албан журмаар төлдөг жолоочийн хариуцлагын даатгал. Манай холбоо бол 450 мянга орчим албан журмаар даатгуулдаг иргэдийн эрх ашгийг хамгаалдаг ийм холбоо байгаа. Гуравдугаарт нь, албан журмын даатгалын холбоо гэж бас байгууллага байдаг. Тэнд мөн удирдах зөвлөлд ажилладаг байгаа.

Ер нь би бас өөрөө хувийн хэвшилд олон жил ажилласан. Тэгэхээр даатгуулагч хувийн хэвшил өөрөө бас даатгуулагчийн ийм үүрэг функцтэй оролцдог. Тэр утгаараа нэрээ дэвшүүлсэн байгаа юм.


Л.Энх-Амгалан: -Батзориг.  Монголын боловсрол, шинжлэх ухаан, үйлдвэрчний холбооны чөлөөт холбооны дарга.

-1 дүгээр микрофон.

Батзориг: -Та бүхэнд энэ өдрийн мэнд хүргэе. Нийгмийн даатгалын үндэсний зөвлөлийн гишүүнээр Монголын үйлдвэрчний эвлэлийн холбооноос дийлэнх олонх даатгуулагчдыг төлөөлдөг ийм салбарын үйлдвэрчний эвлэлээсээ төлөөллөө сонгож намайг нэр дэвшүүлсэн байгаа. Өмнө нь ч гэсэн би нийгмийн даатгалын үндэсний зөвлөлд ажиллаж байсан. Одоо бас дахиад нэр дэвшиж байгаа. Яагаад өмнө нь дэвшсэн бэ гэхээр өмнө нь Их Хурлаар хэлэлцэгдээд нийгмийн даатгалын үндэсний зөвлөлд орж байгаа гишүүд дээр бид нар үйлдвэрчний эвлэлийн байгууллагын зүгээс буруу шийдвэр гаргаж орууллаа гэдэг ийм байр суурийг тухайн үедээ илэрхийлж байсан. Ямар ч үндэсний хэмжээний бүтэц байхгүй, гишүүн байхгүй, төлөөлөх төлөөлөлгүй тийм үйлдвэрчин нэртэй тийм газруудыг нийгмийн даатгалын үндэсний зөвлөлд орууллаа гэж бид нар тухайн үедээ үзэж байсан. Энэ бол Нийгмийн даатгалын тухай хуулийг зөрчиж байгаа ийм зүйл болсон гэдэг дээр бид нар санал нэгтэй байсан. Тэгээд тухайн үед асуудал шийдэгдэж чадалгүй ингээд нийгмийн даатгалын зөвлөлөөс чөлөөлөгдөж байсан.

Л.Энх-Амгалан: -Рагчаа. Монголын тээвэр, холбоо, газрын тосны ажилтны үйлдвэрчний эвлэлийн холбооны дарга.

-Рагчаа ирээгүй байна.

Тунгалаг. Тунгаамал төв төрийн бус байгууллагын удирдах зөвлөлийн гишүүн.

Н.Тунгалаг:  -Сайн байцгаана уу. Төрийн бус байгууллага яг нийгмийн даатгалын шимтгэл төлж байгаа бас нэг субъект болдог. Тэр үүднээс ч гэсэн өөрөөр хэлбэл, Байнгын хорооноос батлагдсан журмынхаа дагуу төрийн бус байгууллагууд нийгмийн даатгалын үндэсний зөвлөлд нэр дэвшигчийг дэвшүүлдэг тийм эрхтэй учраас манай төрийн бус байгууллага бол миний нэрийг дэвшүүлсэн юм.

Л.Энх-Амгалан: -Ундраа гишүүн.

-Ундраа гишүүний микрофоныг өгөөрэй.

А.Ундраа: -Ажил олгогчдыг төлөөлсөн гишүүд, даатгуулагчдыг төлөөлсөн гишүүд гээд нийтдээ 7 хүн, 1 хүн хоёр газар давхардсан юм шиг байна, тийм ээ?

Л.Энх-Амгалан:  -Хоёр өөр хүн.

А.Ундраа:  -Овог, нэр нь ижилхэн юм уу? 

-За уучлаарай.

Л.Энх-Амгалан: -Хоёр Тунгалаг байгаа. 

А.Ундраа:  -Хоёр асуулт байна. Нэг нь Алгаа захирлаас асуулт асуумаар байна. Ер нь ажил олгогчдын тухайд бас хөдөлмөр хамгаалал, аюулгүй байдлын чиглэлээр бас мэргэшсэн хөдөлмөрийн аюулгүй байдал, эрүүл ахуйн мэргэжилтнүүдийн холбоо гээд. Та өөрөө бас Уул уурхайн ассоциацийн ерөнхийлөгч байсан хүн. Ялангуяа хөдөлмөр, хамгаалал, аюулгүй байдал бол уул уурхайн салбарт нэн онцгой чухал, өндөр эрсдэлтэй салбар гэдэг нь тодорхой. Тэгэхээр энэ чиглэлээр өөрөө гүнзгий мэдлэгтэй ийм хүн гишүүдийн дунд орж ирж байгаад бас олзуурхаж байна. Тэгээд Алгаа захирлаас асуухад ер нь мэргэшсэн хөдөлмөрийн аюулгүй байдлын чиглэлээр, хөдөлмөр хамгааллын чиглэлээр компани нь ажиллагсдаа даатгуулж байна уу, ер нь  нийтдээ хэдэн даатгуулагч байдаг юм бэ? Та баримжаагаар тоо надад өгвөл хэрэгтэй байна. Уул уурхайн компаниудын болон ажиллагсад хувиараа даатгуулж байгаа энэ даатгалын хэмжээний талаар баримжаа авах эсэн юм.

Хоёрдугаар асуулт нь гэхээр, Батзул даргад хандаж бас асуумаар байна. Монголын даатгагчдын холбоо гээд. Өөрийн чинь намтар түүхтэй танилцлаа. Тэгээд даатгалын салбартаа олон жил ажилласан туршлагатай байгаа нь сайн хэрэг гэсэн хэдий боловч яг нэг тодорхой компанийн гүйцэтгэх захирлаар ажиллаж байна. Тэгэхээр өөрөө зөвхөн өөрийнхөө компани гэхгүй бас бусад олон даатгалын компаниудын эрх ашгийг бас нэгдүгээрт хамгаалж, хоёрт гэвэл байр суурийг төлөөлж орох болно, хэрвээ сонгогдвол. Энэ дээр ямар нэгэн, аль нэг талыг баримтлахгүйгээр зөв зүйтэй, төвийг барьсан шийдвэр гаргах тал дээр та ямар байр суурьтай байна вэ? Тэрийг сонсмоор байна. Баярлалаа.

Л.Энх-Амгалан:  -Алгаа нэр дэвшигч, 5 номерын микрофон.

Н.Алгаа:  -Та бүгдэд энэ өдрийн амар, амгаланг айлтгая. Ажлын байрны өндөр эрсдэлтэй салбарт уул уурхай, барилга, эрчим хүч гээд ийм гурван том салбар байна л даа. Би бол уул уурхайн салбарт олон жил ажилласан. Мэргэшсэн ХАБЭА-гийн ажиллагаа бол хоёр жилийн өмнө нэг зохион байгуулагдсан. Энэ нь амьдралын шаардлагаар манай салбарт өндөр эрсдэлт ажлын байр ихтэй учраас, тэгээд манай салбарын ажил олгогч нар 3 хүртэл хувиар ослоос болон мэргэжлийн өвчнөөс урьдчилан сэргийлэх даатгал бас төлдөг. Дээр нь уул уурхайн салбарт өнөөдрийн байдлаар бараг 40 гаруй мянган хүн ажиллаж байгаа. Энэ төрийн бус байгууллага үүсгэн байгуулагдсанаар ослоос урьдчилан сэргийлэгдэх, мэргэжлийн өвчнөөс урьдчилан сэргийлэх тэр эрсдэлийг бууруулахад энэ даатгалын тогтолцоо маш их чухал байна. Яагаад гэвэл ажил олгогчоос төлсөн тэр даатгалыг ажил олгогчид нь зориулаад урьдчилан сэргийлэх ажилд нь нэлээн түлхүү ажил хийж болохоор ингэж харагдаад бид нар энэ асуудлыг яриад явдаг юм. Энэ шугамаар нэгдүгээрт нэрээ дэвшүүлсэн.

Хоёрдугаарт, би улсад 35, 36 жил ажиллалаа, тэтгэврээ тогтоолгочихлоо. Бас олон салбарт ажиллалаа, нийгмийн даатгал, тэтгэврийн даатгалын тогтолцооны талаар чамгүй юм энд, тэнд сонслоо, харлаа. Тэгэхээр бас миний харсан, судалсан юм ч бас энэ ерөнхий тогтолцоог сайжруулахад тус дэм болох тийм бололцоо гарах юм болов уу гэж бодож ингэж нэрээ дэвшүүлсэн. Анхаарал тавьсанд баярлалаа.

Л.Энх-Амгалан:  -Батзул нэр дэвшигч.

-3 дугаар микрофон өгөөрэй.

Т.Батзул: -Монголын даатгагчдын холбооны удирдах зөвлөл жил болгон бүх гишүүдийн хурлаараа гишүүдээ шинэчилж сольдог байгаа. Миний бие сүүлийн зургаан жилийн хугацаанд удирдах зөвлөлд сонгогдон ажиллаж байгаа. Монгол даатгал компанийн хувьд бол би ямар нэгэн хувь, хувьцаа эзэмшдэггүй, гэрээгээр ажилладаг байгаа. Тэгэхээр энэ Монголын даатгагчдын холбооны удирдах зөвлөлд ажиллахад бас нэг том шалгуур байдаг нь бүх даатгагч байгууллага даатгуулагчдын эрх ашгийг хаана ажиллаж байгаа, ямар компанийг төлөөлж байгааг үл харгалзан эрх ашгийг нь хамгаалж хууль, дүрэм журам, мөн төрийн байгууллагатай хамтран ажиллах ийм үүрэг хүлээдэг, ийм ёс зүйг шаарддаг. Миний хувьд энэ ёс зүйг хувьдаа мөрдөж ажилладгийн хувьд энэ зургаан жилийн хугацаанд бас тасралтгүй сонгогдож ажиллаж байгаа нь энэ ёс зүйтэй байдгийн илрэл болов уу гэж ойлгож байгаа юм.

Л.Энх-Амгалан:  -Билэгт гишүүн.

М.Билэгт:  -Оюунтэгш гишүүнээс нэг асуулт байна. Таны хувьд яг энэ нийгмийн даатгалын чиглэлээр даатгуулагчдын эрх ашгийг хамгаалах чиглэлээр ямар туршлагатай вэ? Хоёрдугаарт, ер нь та энэ талаар даатгуулагчдын эрх ашгийг, ажил олгогчдын энэ эрх ашгийг хамгаалах талаар одоо энэ явж байгаа бодит байдал ямар байгаа гэж боддог вэ гэж асуух гэж байна.

Дараа нь, Батзул гишүүнээс асуух гэсэн юм. Нийгмийн даатгал яг эрүүл мэндийн даатгал ер нь даатгуулагчдынхаа эрх ашгийг хамгаалах талаар одоо байж байгаа загвар, явж байгаа үйл ажиллагаа ямар байгаа гэж та боддог вэ? Энэ талаар бас хариулт өгнө үү. Цаашид яавал болохоор байна гэж та боддог вэ, сайжруулахын тулд?

Л.Энх-Амгалан:  -Ажил олгогчийг төлөөлж нэр дэвшиж байгаа Оюунтэгш.

-4 дүгээр микрофон.

Э.Оюунтэгш:  -Баярлалаа. Билэгт гишүүний асуултад хариулъя. Монголын үндэсний худалдаа, аж үйлдвэрийн танхим бол энэ жил 56 дахь жилдээ үйл ажиллагаагаа явуулж байгаа. Би бол Монголын худалдаа, аж үйлдвэрийн танхимд 30 жил тасралтгүй ажиллаж байгаа. Манай танхим бол 21 аймагт салбар танхимтай, яг өөрийн гишүүд гэвэл бид нар 4 мянгаад гишүүдтэй. Энэ нь улсын төсвийг бүрдүүлэгч гол, гол компаниуд байдаг. Энэ бол жинхэнэ гишүүд нь 70-аад хувийг бүрдүүлдэг. Сурвалжлагч гишүүд гэдэг нь бусад компаниуд манай танхимын сурвалжлагч гишүүн гэж явдаг. Тийм болохоор танхимын гол зорилго нь Монгол Улсад бизнесийн үйл ажиллагаа явуулахад хууль, эрх зүйн таатай орчин бүрдүүлэх, компаниудынхаа эрх ашгийг хамгаалах, дэмжин урамшуулах чиглэлээр үйл ажиллагаа явуулдаг. Тийм болохоор Монголын үндэсний худалдаа, аж үйлдвэрийн танхим өнөөг хүртэл гишүүн байгууллагынхаа, хувийн хэвшлийнхээ эрх ашгийг хамгаалж ирсэн. Тийм болохоор энэ бол хуулийнхаа дагуу бид нар энэ гишүүдийнхээ нийгмийн чиглэлээр, нийгмийн даатгалын чиглэлээр нэлээн идэвхтэй ажиллана гэсэн бодолтой байгаа. Тийм болохоор бид нар нийгмийн даатгалын үндэсний зөвлөлд анх удаа нэр дэвшиж байгаа юм. Цаашдаа энэ субъектуудтай нийлээд нэлээн нягт хамт холбоотой хамтарч ажиллана. Гол нь хувийн хэвшлийн компаниудын ажил олгогчдын эрх ашгийг хамгаалж ажиллана гэж бодож байгаа. Баярлалаа.

Л.Энх-Амгалан:  -Батзул нэр дэвшигч. Даатгуулагчийг төлөөлсөн.

Т.Батзул:  -Билэгт гишүүний асуултад хариулъя. Ер нь бол даатгал гэдэг бол мэдээллийн өгөгдлийн сан дээр тулгуурлаж явдаг ийм үйл ажиллагаа. Миний өнөөдрийн байдлаар харж байгаагаар бол манай эрүүл мэндийн даатгалын тогтолцоо энэ өгөгдлийн сан гэдэг юм, тэр өгөгдлийн сангийн мэдээлэл эрүүл мэндийн тогтолцоонд оролцож байгаа субъектууд мэдээлэл солилцоо гэдэг зүйл ерөөсөө байдаггүй юм болов уу гэж ингэж боддог. Бид нар өнөөдөр мэдээллийн эрин зуунд амьдарч байгаа. Мэдээллийн эрин зуунд шинэ технологийг ашиглаж бид нар өгөгдлийн санг бий болгож, даатгуулагч бүрийн өгөгдлийн сан нэг сантай Монгол Улс. Түүнийг нь эмнэлэг, аптекууд, даатгагч байгууллагууд бүгд холбогдсон. Мөн хэрэглэгч өөрөө ч гэсэн үүнд холбогдож мэдээлэл авах боломжтой. Тэгээд өвчний түүх нь үүсээд тэр нь бичигдээд явж байдаг. Энэ нь ялангуяа Засгийн газраас Эрүүл монгол хүн гээд хэрэгжүүлдэг энэ хөтөлбөрүүдийг үр дүнтэй хэрэгжүүлэхэд бас маш том дөхөм болох ёстой гэж боддог. Тэгэхээр мэдээллийн солилцоог л Засгийн газраас, Их Хурлаас ч гэсэн хөрөнгө гаргаж даруй бий болгож ажилласнаараа олон, олон асуудлыг шийдэх боломжтой юм болов уу гэсэн ийм хувийн бодол байдаг.

Л.Энх-Амгалан:  -Гишүүд нэр дэвшигчдээс асуулт асууж дууслаа.

Одоо дэгээр нууц санал хураалт байгаа. 8 хүн тус бүр дээр санал хураана. Ингээд Байнгын хорооны гишүүд, ажлын албыг оролцуулсан тооллогын комисс томилох ёстой юм байна. 

Тооллогын комиссыг Баттөмөр гишүүнээр ахлуулаад Ундраа гишүүн, Баатарбилэг гишүүн гурваар тооллогын комисс томилъё. Ажлын албанаас ажлын албаны зөвлөх Отгон оролцож. Ингээд Байнгын хорооны гишүүдэд саналын хуудас тараасан байгаа. Даатгуулагчийг төлөөлж 5 гишүүн нэр дэвшсэн, эндээс 2-ыг нь дугуйлах юм байна. Ажил олгогчийг төлөөлж 3 хүн нэр дэвшсэн, эндээс бас 2-ыг нь дугуйлах юм байна. Ингээд хамгийн олон санал авсан гишүүдийг тооллогын комисс зарлана. 

-Тооллогын комиссын дарга, Их Хурлын гишүүн Баттөмөр дарга мэдээлнэ.

Баттөмөр гишүүний микрофоныг.

Б.Баттөмөр:  -Санал авах хуудсыг тооллоо. Тоолоход ажил олгогчийн төлөөлсөн гишүүнээр Оюунтэгш 100 хувийн саналаар, Алгаа 90 хувийн саналаар, даатгуулагчийг төлөөлсөн гишүүнээр Сүхбаатар 100 хувийн саналаар, Батзул 80 хувийн саналаар санал авсан байна.

Л.Энх-Амгалан:  -Нэр дэвшсэн бүх хүмүүст амжилт хүсье. Олонхын санал авч ажил олгогчийг төлөөлсөн гишүүнээр сонгогдсон Оюунтэгш, Алгаа, даатгуулагчийг төлөөлсөн гишүүнээр Сүхбаатар, Батзул нар сонгогдсон байна.

Байнгын хорооны санал, дүгнэлтийг Улсын Их Хурлын гишүүн Баттөмөр чуулганд танилцуулна.

Өнөөдөр зургаан асуудал хэлэлцлээ. Баярлалаа. Өнөөдрийн хурал өндөрлөснийг мэдэгдье.

Бичлэг буулгасан:


ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ

